
Ágrip 

Innan ævintýraferðamennskunnar er þyrluskíðamennska sú grein sem er með hraðasta vöxtinn 
og stækkar greinin á hverju ári. Tröllaskaginn hefur komist á heimskortið yfir eftirsótta staði til 
þess að stunda þyrluskíðun og hefur Fjallabyggð að geyma eftirsótta fjallgarða sem að 
þyrluskíðafólkið sækist oft í. Þar sem að atvinnugreinin er sífellt að stækka er tímabært að kanna 
þau áhrif sem fylgja henni. Með eigindlegum rannsóknum voru könnuð umhverfisleg, 
efnahagsleg og samfélagsleg áhrif þyrluskíðamennskunnar á Fjallabyggð. Rannsóknin byggir á 
viðtölum við rekstraraðila og aðra aðila sem verða fyrir áhrifum af atvinnugreininni. 

Niðurstöður benda til þess að þyrluskíðun hafi fært samfélaginu bæði ávinning og áskoranir. 
Það jákvæða er að hún skapar atvinnutækifæri, eykur tekjur fyrir önnur þjónustufyrirtæki og 
aukið orðspor samfélagsins sem áfangastað fyrir ævintýraferðamennsku. Það neikvæða er að 
þyrluskíðamennska veldur hávaðamengun, loftmengun og árekstrum við aðra sem að nýta sér 
fjöllin og náttúruna. 

Í ljósi þessara niðurstaðna er bent á nokkrar tillögur til að bæta sjálfbærni og samfélagslega 
ábyrgð þyrluskíðagreinarinnar, svo sem að taka upp umhverfisstefnu, styðja við verkefni í 
samfélaginu og hafa frumkvæði og koma af stað vettvangi til reglubundinna samskipta. 
Þyrluskíðamennska getur þó verið dýrmæt atvinnustarfsemi fyrir lítil samfélög, en það krefst 
vandaðrar skipulagningar, eftirlits og þátttöku samfélagsins til að tryggja að ávinningi hennar 
sé skipt á réttlátan hátt og að áhrif hennar séu sem minnst. 

 

Lykilorð: þyrluskíðun, ævintýraferðamennska, sjálfbærni, Fjallabyggð, ferðaþjónusta 

1. Inngangur  
Þyrluskíðamennska á við um fólk sem að nýtir sér þyrlur sem farartæki til þess að ferðast á milli 

fjalla í þeim tilgangi að renna sér niður á skíðum eða snjóbretti (Williams & Hunter, 2002). Í 

þessu verkefni verður fjallað um þyrluskíði og þyrluskíðafólk og á það við um hvort sem er 

verið að tala um fólk sem er á öllum gerðum af skíðum eða snjóbretti. Vetrar- og 

ævintýraferðamennska er að aukast á heimsvísu og er þyrluskíðun ekki undanskilin en í dag er 

hún sá flokkur ævintýraferðamennskunnar sem vex hraðasta (Hendrix o.fl., 2016). Vöxtur 

ferðamennskunnar almennt hefur leitt til margs konar efnahags-, umhverfis- og samfélagslegra 

áhrifa innan þess svæðis þar sem tiltekin ferðamennska er stunduð. Til þess að ferðaþjónusta 

geti verið sjálfbær er afar mikilvægt að skilja þessa áhrifaþætti til þess að það sé hægt að laga 

hana að skipulagi og stjórnun (Hudson & Hudson, 2015). 

Við rannsóknina var litið til sveitarfélagsins Fjallabyggð en í og við sveitarfélagið starfa fjögur 

fyrirtæki sem bjóða upp á þyrluskíðamennsku. Fjallabyggð er staðsett nyrst á Tröllaskaga og 

tilheyrir Norðurlandi eystra.  

Rannsókn sem hér er kynnt byggir á því að horfa til þessarar árstíðabundnu ferðaþjónustu sem 

varir í þrjá mánuði og á þessum tíma fljúga átta til níu þyrlur yfir Fjallabyggð og nýta sér 

fjalllendin innan og utan marka sveitarfélagsins (Jóhann H. Hagstein, munnleg heimild, 14. 

mars 2023). Skoðanir fólks innan sveitarfélagsins á þessari tegund ferðaþjónustu eru 

fjölbreyttar og verður farið nánar yfir þær í þessari rannsókn. Hingað til hafa efnahagslegu 

áhrifin verið jákvæð á Fjallabyggð sem hefur hjálpað til við uppbyggingu annarrar 

ferðaþjónustu (Kristján R. Ásgeirsson, munnleg heimild, 4. apríl 2023). Þyrlunum fylgir mikil 

loft- og hávaðamengun og eru aðgerðir hjá fyrirtækjunum mismunandi og hvernig þeim finnst 

viðeigandi að leysa úr þeim vandamálum. 

Uppbygging ritgerðarinnar er þannig að fræðilega umfjöllun er tekin í fyrsta kafla og þar fær 

lesandinn að kynnast því hvað felst í því að þyrluskíða og hvernig greinin þróaðist. 

Ferðaþjónustan verður skoðuð með áherslu á Fjallabyggð og hvernig aðsókn ferðamanna 

gjörbreytist á milli árstíða. Í seinasta kafla innan fræðilega hlutans verður fjallað um 

áhrifaþættina þrjá, efnahagslega, félagslega og umhverfislega. Tekin eru dæmi erlendis frá þar 

sem fleiri rannsóknir hafa verið gerðar á áhrifum þyrlna eða þyrluskíðunar og hvernig hún hefur 

haft áhrif á samfélög, efnahag og umhverfi.  

Í aðferðafræðikaflanum verður kynnt hvernig gögnum var safnað og hvernig var unnið úr þeim. 

Hvað efni var ákveðið að taka og hverju var sleppt og þá af hverju. Einnig verður farið yfir lista 

þeirra sem tóku þátt í viðtölum í þágu verkefnisins.  

Niðurstöðukaflinn segir frá niðurstöðum úr viðtölum við starfsmenn þyrluskíðafyrirtækjanna 

og ýmsa aðila innan Fjallabyggðar sem telja sig verða fyrir áhrifum af greininni á einhvern hátt, 

en einnig var mikilvægt að heyra frá almenningi almennt innan sveitarfélagsins um hvað fólki 

finnst um þessa tegund ferðaþjónustu.  

Í umræðum verður fræðilega umfjöllunin tengd við niðurstöðurnar. Auk þess verður farið yfir 

fleiri rannsóknir sem þyrfti að gera. 

Markmiðið með þessari rannsókn er að ná utan um þessa áhrifaþætti, hvað er slæmt og hvað er 

gott fyrir Fjallabyggð, en hingað til hefur þyrluskíðun ekki verið rannsökuð á Íslandi. Út frá 

niðurstöðunum verður hægt að áætla hvort gott jafnvægi sé til staðar milli áhrifaþáttanna eða 

hvort ójafnvægi ríki.  

 

  



3 
 

2. Fræðilegur kafli 
2.1 Hvað er þyrluskíðun 
Þyrluskíðun er sérhæfð tegund ferðamennsku og myndi flokkast undir ævintýraferðamennsku. 

Ævintýraferðamennska er tegund afþreyingar þar sem fólk sækir í einhvers konar ævintýralega 

upplifun. Í flestum tilfellum fara athafnir fram utandyra og í nánu sambandi við náttúruna 

(Ragnheiður Theodóra Guðmundsdóttir og Sigrún Þóra Magnúsdóttir, 2022). 

Þyrluskíðun er afþreying þar sem tengt er saman þyrluflug og skíðamennska. Þyrlurnar eru 

nýttar til þess að ferðast til og á milli fjalla. Þyrlurnar auðvelda fólkinu aðgengi að fjöllum sem 

eru afskekkt eða eru ekki aðgengileg með hefðbundnum hætti. Fólk sem sækist í þessa tegund 

ferðaþjónustu vill renna sér í mjúkum og ósnertum púðursnjó þar sem að litlar líkur eru á að 

rekast á annað fólk eða hópa. Aðstæður eru villtar, náttúrulegar og ósnortnar. Einnig getur falist 

í þessu meiri spenna heldur en hefðbundnum skíðaleiðum eins og á skíðasvæðum. Brekkurnar 

geta verið 600 til 900 metra langar og aðstæður geta verið krefjandi og hættulegar (Williams & 

Hunter, 2002). 

2.2 Saga þyrluskíðamennskunnar 
Maður að nafni Hans 

Gmoser fékk titilinn 

„Guðfaður þyrluskíðunar“ 

þar sem hann var einn af 

mönnunum sem að þróaði 

og markaðsvæddi greinina 

árið 1963. Hans Gmoser 

flutti til Kanada frá 

Austurríki til þess að búa í 

einstöku fjalllendi en hann 

var afar reyndur 

fjallaleiðsögumaður og fjallaskíðamaður (Flynn, 2020). Jarðfræðingurinn Art Patterson bar 

þyrluskíðahugmyndina undir vin sinn Hans Gmoser en þyrlurnar sem hann hafði í huga voru 

notaðar af jarðfræðingum yfir sumartímann til þess að koma sér á afskekkt rannsóknasvæði. 

Þyrlurnar voru hins vegar ekki í notkun yfir vetrartímann og söfnuðu bara ryki (Last Frontier, 

2022). Síðan þá hefur þessi grein dreifst víða um heim og notið vinsælda þ.á.m. í Nýja Sjálandi, 

Rússland, Bandaríkjunum og Indland (Buckley, 2006, bls. 214).  

Mynd 1: Þyrlan sem var nýtt af Gmoser og Patterson (Hacksaw, e.d.). 

Jökull Bergmann, stofnandi Bergmenn ehf eða Arctic Heliskiing byrjaði með þyrluskíðun á 

Íslandi veturinn 2008. Þyrluskíðamennska var algjörlega óþekkt meðal Íslendinga og voru 

viðskiptavinir aðallega erlendir til þess að byrja með. Viking Heliskiing og Deplar komu svo 

til sögunnar 2013. Árið 2021 bættist við fjórða fyrirtækið, Sóti Travel ehf. eða Summit 

Heliskiing (Jökull Bergmann, munnleg heimild, 10. mars 2023). Í dag er Ísland meðal 

eftirsóttustu staða í heimi til þess að stunda þyrluskíðun þar sem er hægt að skíða í miðnætur 

sólinni en einnig notið náttúrulauganna (Handwerk, 2021).  

2.3 Ferðaþjónustan 
Ísland hefur verið vinsæll ferðamannastaður síðan árið 2010 og hefur aðsókn ferðamanna verið 

í stöðugum vexti. Fólkið sem sækir til Íslands er að leitast eftir náttúruupplifun en einnig til 

þess að uppfylla einhverja ævintýraþrá. Náttúra Íslands hefur verið markaðsett mjög víða t.d. í 

gegnum tónlistarmyndbönd þekktra tónlistarmanna, bíómyndir en einnig kemst Ísland í 

alþjóðlegar fréttir vegna eldgosa sem laða líka að ferðamenn. Ísland hefur einnig oftar en einu 

sinni lent á vinsældalista yfir áfangastaði fyrir bestu ævintýraferðamennskuna á heimsvísu 

(Huddart & Stott, 2019).  

Nýlega hafa verið gerðar spár um aðsókn ferðamanna til Íslands (mynd 2) og sýna þær að 

ferðamenn munu halda áfram að streyma til landsins og búist er við því að nýtt met verði slegið 

eftir tvö ár (Ferðamálastofa, 2022).  

Mynd 2: Spá um fjölda ferðamanna 2022-2025 (Ferðamálastofa, 2022) 

 

Mynd 3: Hvar er Fjallabyggð á korti. Mynd eftir höfundMynd 4: Spá um 
fjölda ferðamanna 2022-2025 (Ferðamálastofa, 2022) 

2.3.1 Ferðaþjónusta í Fjallabyggð 
Sveitarfélagið Fjallabyggð er staðsett á 

vestanverðu Norðurlandi eystra og nyrst á 

Tröllaskaganum (mynd 3). Þessi landshluti 

er þakinn fjallgörðum og er veturinn 

úrkomumikill og kaldur sem hefur leitt til 

vinsælda hans hjá fólki sem vill skíða í 

villtri, ósnortinni, íslenskri náttúru.    

Aðsókn bæði erlendra og innlendra 

ferðamanna í Fjallabyggð fer vaxandi (sjá 

mynd 4) og hefur þyrluskíðagreinin 

hjálpað til við að setja Tröllaskagann á 

kortið þegar kemur að vetrarferðamennsku 

og þá sérstaklega fjallaskíðun (Kristján R. 

Áseirsson munnleg heimild, 4. apríl 2023) 

en eins og staðan er í dag eru engin 

takmörk í Fjallabyggð á hversu mörg 

fyrirtæki eða þyrlur mega nýta sér 

fjalllendi sveitarfélagsins (Magnús Rúnar 

Magnússon, 2017). Fjallabyggð hefur líka 

verið markaðsett sem ákjósanlegur viðkomustaður skemmtiferðaskipa og eru hafnirnar í 

Fjallabyggð aðilar að hagsmunasamtökunum Cruise Iceland og Cruise Europe (Fjallabyggð, 

2023).  

 

 

 

 

Mynd 3: Hvar er Fjallabyggð á korti. Mynd eftir höfund 

 

Mynd 5: Sýnir áætlaðan fjölda erlendra ferðamanna í Fjallabyggð 
eftir mánuðum (Rögnvaldur Guðmundsson, 2019).Mynd 6: Hvar er 
Fjallabyggð á korti. Mynd eftir höfund 

Samkvæmt rannsókn Rögnvalds Guðmundssonar gerðu 19% þeirra erlendu ferðamanna sem 

ferðuðust um Eyjaförðinn sér ferð til Fjallabyggðar árið 2018 sem er aukning frá árinu 2010 en 

þá var hlutfallið 13,5%. Línuritið á mynd 5 sýnir okkur að aðsókn ferðamanna til Fjallabyggðar 

yfir vetrartímann er afar lítil í samanburði við það sem gengur og gerist á sumrin (Rögnvaldur 

Guðmundsson, 2019).  

 

 

2.3.2 Þyrluskíðun í ferðaþjónustu 
Þyrluskíðagreinin er orðin vel þróuð og útpæld þökk sé vönduðu vali á landslagi þannig að það 

sé hægt að bjóða viðskiptavinum upp á eftirminnilega upplifun en einnig hafa fyrirtækin sett 

sér strangar öryggisreglur til þess að draga úr hættu, þar á meðal öryggisráðstafanir vegna 

snjóflóða, eftirlit með búnaði og þjálfaða leiðsögumenn. Vegna þessara atriða er fólk tilbúið að 

greiða háar upphæðir fyrir þessa tegund af afþreyingu og er greinin að stækka, þyrluskíðun er 

með hraðasta vöxtinn innan ævintýraferðamennskunnar á heimsvísu. Þetta gæti orðið til þess 

að stofnuð verði fleiri þyrluskíðafyrirtæki í framtíðinni til að svara eftirspurninni (Hendrix o.fl., 

2016).  

Þyrluskíðun í Kanada er leiðandi í þessari tegund ferðaþjónustu og hafa langflestir gæðastaðlar 

og viðmið komið þaðan. Einnig er greinin í Kanada langstærst og sérhæfðust með 90% af 

heimsmarkaðnum, með 100.000 viðskiptavini og er reksturinn með heildartekjur sem ná yfir 

100 milljónir Kanadadali á ári (Hendrix o.fl., 2016). Í Kanada gilda reglur um að fyrirtækin 

verði að gera leigusamning við landeigendur eða ríkið um nýtingu landsins fyrir þyrluskíðun 

og nánast alls staðar í heiminum þar sem þyrluskíðun er í boði hefur fyrirtækjum verið úthlutað 

svæðum, annað hvort með samningi við ríkið eða landeigendur (Jökull Bergmann, munnleg 

heimild, 10. mars 2023). Til þess að fyrirtækin geti boðið upp á fjölbreyttar brekkur er betra að 

hafa landsvæðið stærra heldur en minna. Það getur verið gott að hafa fleiri staði til þess að velja 

úr m.a. vegna þess að getustig viðskiptavina er mismunandi (Williams & Hunter, 2002).. 

Mynd 5: Sýnir áætlaðan fjölda erlendra ferðamanna í 
Fjallabyggð eftir mánuðum (Rögnvaldur Guðmundsson, 2019). 

Mynd 4: Hlutfall erlendra og innlendra ferðamanna í 
Fjallabyggð (Rögnvaldur Guðmundsson, 2019). 

Ferðaþjónustufyrirtæki hafa fundið fleiri leiðir til þess að nýta þyrlurnar en m.a. hafa þær verið 

tengdar við ýmsa aðra afþreyingu eins og fjallahjól, golf og snjóþrúgur. Líkt og með 

þyrluskíðunina þá snýst þessi afþreying um að komast að afskekktum stöðum úti í náttúrunni 

þar sem færra er af fólki. Þessi aukning hefur svo leitt til kvartana frá umhverfissinnum m.a. í 

Ölpunum, enda er mikill hávaði sem fylgir þyrlunum sem og losun gróðurhúsalofttegunda. 

Margir eru hins vegar hlynntir þyrlunum vegna þess að þær laða fleiri ferðamenn að, sem hefur 

þá jákvæð áhrif á efnahag svæðisins (Heuck, 2010). 

Í sumum löndum hefur þyrluskíðunin verið bönnuð að einhverju eða öllu leyti. Í Austurríki er 

þyrluskíðun bara leyfð í Arlberg og Lech Zurz fjallgarði (Sauer, 2020) og í Sviss eru yfir 40 

skráðir lendingarstaðir sem eru hugsaðir fyrir þyrlur í ferðaþjónustu (Bütler, 2018). Í Svíþjóð 

hefur þyrluskíðun verið bönnuð á tilteknum svæðum vegna þess að hún hefur slæm áhrif á 

gghreindýrastofninn. Gildir flugbannið í tvær vikur yfir þann viðkvæma tíma sem burðartími 

hreindýranna er (Björne, 2022). Frakkland hefur bannað greinina algjörlega ásamt Þýskalandi 

og er vísað til umhverfissjónarmiða (Sauer, 2020). Að vísu hafa sumir fundið leiðir til þess að 

sniðganga þessi lög með því að fljúga frá frönsku ölpunum yfir landamærin til Ítalíu þar sem 

þyrlan lendir með skíðafólkið og það rennir sér svo yfir til Frakklands aftur (Sauer, 2020). 

2.3.3 Þyrluskíðun á Íslandi  
Úti um allan heim fer þyrlaskíðatímabilið eftir veðri og aðstæðum og hafa viðmiðin verið í 

kringum febrúar til maí (Huddar & Stott, 2019). Á Íslandi byrjar tímabilið í mars og stendur 

fram í maí (Jóhann H. Hagstein, munnleg heimild, 14. mars 2023). 

Ekkert þyrluskíðafyrirtæki á Íslandi á sínar eigin þyrlur heldur eru þær allar teknar á leigu og 

er algengast að þær séu leigðar frá erlendum aðila. Þeir sem leigja þyrlurnar erlendis frá flytja 

þyrlurnar inn til landsins áður en tímabilið hefst, ásamt þyrluflugmönnum. Öll 

þyrluskíðafyrirtækin notast við sömu tegundir af þyrlum, svo kallaðar Astar H125. Í þeim er 

hægt að koma fyrir einum flugmanni og fimm farþegum sem eru þá einn leiðsögumaður og 

fjórir viðskiptavinir (Áslaug Inga Barðadóttir, munnleg heimild, 9. mars. 2023). 

Eins og staðan er í dag þá eru fjögur þyrluskíðafyrirtæki sem deila Tröllaskaganum og eru þau 

öll staðsett nyrst á Tröllaskaga. Þetta svæði er um 4000 km2 og hefur því verið skipt niður í 

smærri svæði til þess fyrirtækin geti skipulagt sig betur og upplýst hvert annað um hvaða svæði 

verða nýtt til þess að skíða. Þannig eru allir samstilltir og vita hver af öðrum. Það stendur 

stundum þannig á að tvö fyrirtæki eru inni á sama svæði en þá þurfa þyrluflugmenn að sýna 

varfærni og fylgjast vel hver öðrum í gegnum staðsetningartæki til þess að ekki verði slys 

(Áslaug Inga Barðadóttir, munnleg heimild, 9. mars. 2023).  

Til samanburðar má nefna að í Kanada er hverju litlu til meðalstóru þyrluskíðafyrirtæki úthlutað 

svæði sem er jafnstórt því sem fjögur fyrirtæki nýta sér á Tröllaskaganum. Auk þess sækir 

einnig stór hópur fjallaskíðafólks og vélsleðaumferðar sama svæðið á Tröllaskaga. Það er ekkert 

skipulag í þessari grein hér á Íslandi á því hver er hvar. Fyrirtækin hafa þurft að ákveða það sín 

á milli hvernig hlutirnir eru gerðir (Jökull Bergmann, munnleg heimild, 10. mars 2023).  

Í Fjallabyggð hafa þyrluskíðafyrirtæki sótt um að fá einkaafnot af fjalllendinu. Fyrst voru það 

Bergmenn ehf og síðar Viking Heliskiing en í báðum tilfellum var því hafnað. Jökull Bergmann 

var þá þegar með samning við Dalvíkurbyggð og nýtur hann góðs af fjalllendinu innan 

Dalvíkurbyggðar fyrir sína þyrluskíðaþjónustu (Jökull Bergmann, munnleg heimild, 10. mars 

2023). Þegar Viking reyndi, árið 2017, að gera samning við Fjallabyggð um að fá einkaafnot af 

fjalllendinu í sveitarfélaginu til ákveðins tíma var það ekki samþykkt en bæjarráð segir að allir 

hafi jafnan rétt á að nýta fjalllendi Fjallabyggðar (Magnús Rúnar Magnússon, 2017). Viking fór 

í viðskipti við rekstraraðila á vegum Sigló hótel á Siglufirði og báðu þeir um leyfi til þess að 

lenda þyrlunum hliðina á Sigló Hótel en það var ekki samþykkt af Fjallabyggð og var þeim bent 

á að nýta sér flugvöllinn á Siglufirði fyrir flugtak. Það endaði með því að Viking gerði samning 

við eigendur golfskálans á Siglufirði og hafa þeir flogið þaðan síðan 2018 (Magnús Rúnar 

Magnússon, 2018).  

2.4 Umhverfisáhrif 
Undanfarin ár hefur verið ýtt undir vetrarferðamennska vegna þess hve jákvæð áhrif hún hefur 

á efnahagslífið, en hins vegar gleymist að huga að umhverfinu/náttúrunni (Hudson & Hudson, 

2015) og það er ekki óvanalegt að það myndist rígur milli þyrluskíðafyrirtækja og 

umhverfissinna og fjallaskíðafólks (Williams & Hunter, 2002).  

2.4.1 Loftslagsbreytingar 
Ferðaþjónustan almennt á mjög stóran þátt í aukinni losun gróðurhúsalofttegunda og flugferðir 

eru meðal stærstu vandamála og verður stærsta vandamálið sem þarf að leysa til að draga úr 

losun. Ferðaþjónustan þarf að breytast mikið til þess að það sé hægt að ná núllmarkmiðunum 

(Gössling, Balas, Mayer & Sun, 2023). 

Það er ekki hægt að komast hjá því að ræða þessa grein út frá loftslagssjónarmiðum þar sem 

þyrlurnar eiga hlut í loftmenguninni og loftslagsbreytingar munu óneitanlega hafa neikvæð 

áhrif á vetrarferðamennsku á heimsvísu, þar sem að hlýnun jarðar mun breyta veðurfari á allri 

jörðinni (Schrot, Christensen & Formayer, 2019). Dæmi um þetta eru ítölsku Alparnir en þar 

hefur meðalhiti hækkað þrisvar sinnum meira en heimsviðmiðin og hafa spár sýnt fram á að 

hitinn eigi eftir að hækka enn frekar og að snjóþekja eigi eftir að minnka í kjölfarið (Mariani & 

Scalise, 2022). Það er til langur listi af rannsóknum og spám varðandi áhrif hlýnunar á 

vetraríþróttir og er rauði þráðurinn sá að vetrarafþreyingartímabilið verður styttra, fólk þurfi að 

sækja hærra upp til fjalla til þess að komast í snjólínu en einnig verður almennt minna um 

skíðanlega staði (Hudson & Hudson, 2015). 

Velgengni fyrirtækjanna byggir á veðurfari og snjóalögum og því ættu þau fyrirtæki sem 

hagnast á vetrinum að vinna betur að því að fyrirbyggja loftslagsbreytingar til þess að tryggja 

að það sé framtíð fyrir áframhaldandi rekstur. Til þess ættu fyrirtæki að setja sér sjálfbærari 

markmið til þess að koma í veg fyrir neikvæð loftslagsáhrif (Schrot, o.fl., 2019). 

2.4.2 Loftmengun 
Þyrlurnar sem eru notaðar á Íslandi kallast H125 eða AS 250 B3 og eru þær eins hreyfla vélar. 

Þessar vélar eyða 180 lítrum af þyrlueldsneyti (e. jetfuel) á klukkustund (Airbus, e.d.).  

Þyrlueldsneyti losar meira af gróðurhúsalofttegundum heldur en dísel og bensín en fyrir hvern 

lítra af þyrlueldsneyti sem er notaður losna 3,16 kg af CO2 út í andrúmsloftið. Þyrlueldsneyti 

inniheldur blý sem er ekki gott fyrir umhverfið og losnar það einnig út í andrúmsloftið við 

notkun (Overton, 2019). Þegar blýið kemur út í vistkerfin dregur það úr líffræðilegum 

fjölbreytileika, lækkar æxlunartíðni hjá dýrum og plöntum og einnig má búast við því að 

taugakerfi hryggdýra verði fyrir áhrifum (California Air Resources board, e.d.) 

2.4.3 Hljóðmengun 
Hljóð af völdum manna eru þekkt fyrir að hafa áhrif á dýr á ýmsa vegu. Það getur leitt til 

pirrings, streitu eða haft áhrif á heyrn dýranna. Rannsóknir hafa sýnt að notkun þyrlna hefur 

haft neikvæð áhrif á villt dýralíf á sumum stöðum, sökum hávaða frá þyrlunum en einnig vegna 

hávaða sem fylgir fólki almennt. Hvernig dýrin bregðast við þyrlutruflunum fer alveg eftir eðli 

þeirra og hegðunarmunstri (Brambilla & Brivio, 2018). 

Rannsókn í Utah í Bandaríkjunum kannaði hvort að hegðun gullarna (l. aquila chrystaetos) 

breyttist út frá flugi þyrlna. Rannsóknin stóð yfir frá 1981-2007 þar sem 108 – 2.836 þyrlur 

flugu yfir ákveðið svæði á ári og hafði það engin áhrif á pörun, hreiðurgerð eða varpárangur. 

Ástæðan er talin vera sú að þyrluhljóð eru undir heyrnarmörkum gullarna og dregur það þannig 

úr mögulegum áhrifum (Grubb, Delaney, Bowerman & Weirda, 2010). 

Í Bretlandi var kannað hvernig votlendisfuglar 

brugðust við hávaða frá loftlúðri (e. air horn) og sýndu 

niðurstöður að spói, lóa og stormmávur fældust burt 

þegar að ákveðnu hávaðastigi var náð. Tækið gaf frá 

sér hávaða sem mældist 114 desíbelum tveimur 

metrum frá tækinu. Línuritið hér til hliðar (mynd 6) 

sýnir hvaða desíbela tíðni þurfti að ná til að breytingar 

yrðu á hegðun fuglanna. Svarta línan sýnir breytingar 

á hegðun spóans, rauða línan sýnir lóuna og sú græna 

er stormmávur. Hávaði á bilinu 63-71,5 dB hafði ekki 

áhrif á hegðun fuglanna, en hávaði á bilinu 67,9-81,1 

dB varð til þess að allir fuglar yfirgáfu svæðið (Wright, 

Goodman & Cameron, 2013). 

Í Alaska var gerð rannsókn á því hvernig Kyrrahafsbrúsi 

og svalbrúsi brugðust við þegar þyrlur flugu yfir búsvæði þeirra. Þyrlurnar höfðu ekki áhrif á 

hegðun fuglanna en hins vegar brugðust þeir mun meira við þegar fólk kom í nálægð við þá 

(Uher-Koch, 2020). 

Fuglar innan um flugumferð eins og t.d. rétt við flugvelli eru meðvitaðir um flugvélarnar sem 

þar eru og með tímanum átta fuglarnir sig á því að flugvélarnar eru ekki rándýr og vilja þeim 

ekki mein. Fuglarnir ná að venja sig við flugvélarnar og hávaðann sem fylgir og verða með 

tímanum ekki eins varir um sig (Skybrary, e.d.). 

2.4.4 Áhrif á náttúru  
Í Bresku-Kólumbíu í Kanada hafa verið settar takmarkanir á það hvenær og hvernig megi breyta 

umhverfinu í þágu uppbyggingar rekstursins. Hafa þessar takmarkanir verið settar til þess að 

hlífa norður-ameríska hreindýrinu (e. caribou) yfir þann viðkvæma tíma þegar kýrnar bera. Í 

reglunum segir að það sé bannað að vinna að framkvæmdum sem tengjast uppbyggingu 

lendingarstaða fyrir þyrlur á tímabilinu frá 15. maí til 15. júní. Einnig þarf að gæta varkárni við 

grisjun trjáa og bannað er að fjarlægja tré sem fléttur vaxa utan á (Hamiliton & Pasztor, 2009).  

Ef ferðaþjónusta sem nýtir náttúruna til afþreyingar heldur áfram að vaxa gæti það haft áhrif á 

þá villtu náttúru sem enn er til staðar (Crupi, Gregovich & White, 2020). Það er á ábyrgð 

stjórnvalda að grípa inn í áður en meiriháttar skemmdir verða á náttúrunni (Gylfi Kristjánsson, 

2022). 

Mynd 6: Viðbrögð votlendisfugla við hávaða. Y-
ás sýnir dB hljóð tíðni, X- ás: 0:engin breyting 1: 
hegðunarbreytingar, 2: Flaug í burt en kom til 
baka, 3: Yfirgaf svæðið (Wright, Goodman & 
Cameron, 2010). 

Þegar þær aðstæður eru uppi að skyggni er mjög lélegt sér þyrluflugmaður ekki yfirborðið 

nægileg vel vegna snjóblindu og í þeim fáu tilfellum geta leiðsögumenn hellt litarefni yfir 

snjóinn til þess að auka öryggi við lendingu (Jökull Bergmann, munnleg heimild, 10. mars 

2023). Algengt er að það sé notað kalk sem er náttúrulegt en í sumum tilfellum hefur öðrum 

efnum verið blandað saman við til að auka sýnileika efnisins (Irwin, 2016). Einhver fyrirtæki 

hafa nýtt sér málningarsprey. Samkvæmt fylgiskjali efnisins er mælt með því að það sé reynt 

að koma í veg fyrir það að efnið blandist saman við yfirborðs- eða grunnvatn. Við nánari skoðun 

kemur í ljós að málningin hefur slæm áhrif á vistkerfi í vatni, auk þess að hafa slæm áhrif á 

öndunarfæri og lífffærakerfi (Forch, 2022).   

2.4.5 Umhverfisstefnur 

Markmiðið með því hafa umhverfisstefnu er að koma jafnvægi á efnahagsþróun og 

umhverfisvernd, með því að hvetja til sjálfbærra starfshátta og lágmarka neikvæð áhrif á 

umhverfi. Umhverfisstefnur geta einnig hjálpað til við að efla vitund og þátttöku almennings 

með því að veita upplýsingar og hvetja einstaklinga og stofnanir til að tileinka sér sjálfbærari 

starfshætti. Umhverfisstefnur innan fyrirtækja geta verið mikilvægar vegna þess að þær veita 

ramma til að takast á við umhverfismál og áskoranir. Þar eru sett fram markmið um að vernda 

umhverfis- og náttúruauðlindir. Geta þær einnig verið leiðarvísar fyrir ákvarðanatöku hjá 

stjórnvöldum og öðrum stofnunum (Roberts, 2003).   

2.5 Efnahagsleg áhrif 
Það eru ekki einungis ferðaþjónustufyrirtækin sem hagnast af ferðaþjónustunni heldur ýmis 

önnur þjónusta við almenning innan þess samfélags þar sem starfsemin er og ýtir þessi fjölgun 

ferðamanna einnig undir uppbyggingu samfélagsins, en áhrifin geta verið bein, óbein eða 

afleidd (Rannveig Guðmundsdóttir og Andri Valur Ívarsson, 2008). 

Beinu áhrifin eru þar sem atvinnustarfsemi verður til vegna ferðaþjónustunnar. Þetta getur verið 

veitingaþjónusta, afþreying og gisting, svo dæmi séu tekin. Óbein áhrif eru þegar starfsemi nær 

að hagnast á ferðaþjónustunni án þess að þjónusta hana beint. Þegar fyrirtæki sem hagnast á 

ferðaþjónustunni eyðir tekjum sínum í heimabyggð og við það verða til tekjur í öðrum 

fyrirtækum, verða óbein áhrif. Dæmi um þetta er viðhaldsþjónusta. Afleidd áhrif eru áhrifin 

sem verða vegna beinna og óbeinna áhrifa (Rannveig Guðmundsdóttir og Andri Valur Ívarsson, 

2008). 

Starfsfólk fyrirtækja greiðir skatta í formi útsvars til þess sveitarfélags sem það er skráð með 

lögheimili. Þessi skattstofn getur verið frá 12,44% - 14,52% en þessi breytileiki fer eftir því í 

hvaða sveitarfélagi viðkomandi launþegi er skráður (Lög um tekjustofna sveitarfélaga, nr. 

4/1995). 

Til þess að þyrluskíðafyrirtækin í Bresku-Kólumbíu fái aðgang að landi og náttúruauðlindum 

sem eru í opinberri eigu til þess að nota í atvinnuskyni fer af stað formleg athugun á vegum 

fylkisstjórnar á rekstri fyrirtækisins þar sem viðskiptaáætlun fyrirtækjanna er skoðuð ásamt 

umhverfisstjórnunarkerfi þeirra. Þetta er gert til þess að tryggja að fyrirtækið standist kröfur 

fylkisins um efnahag, umhverfi, heilsu og öryggi (Williams & Hunter, 2002).  

Rekstraraðilum í ævintýraferðamennsku í Bresku-Kólumbíu finnst almennt þeir hafi jákvæð 

áhrif á nærliggjandi samfélög. Þar horfðu þeir helst til efnahagslegra áhrifa, svo sem kaupa á 

vörum og þjónustu. Einnig fannst rekstraraðilum þeir auka atvinnumöguleika og hafa hvetjandi 

áhrif á að fólk sækti sér sérhæfingu innan geirans. Telja þeir að ferðaþjónusta á veturna mun 

hafa jákvæð áhrif á starfsframboð innan þess samfélags og tækifæri til þess að bjóða upp á 

fjölbreyttara vöruúrval en líka almennt fjölbreyttari þjónustu (Williams & Hunter, 2002). 

Ferðaþjónusta hjálpar til við uppbyggingu efnahagskerfa samfélags þ.á.m. aukningu á 

lífsgæðum þar sem að ferðaþjónustan býr til atvinnu og styður gjaldeyrisöflun (Sharipovna & 

Ravshan qizi, 2023). 

Þyrluskíðagreinin í Manali á Indlandi hefur hjálpað til við að fá erlenda ferðamenn til landsins 

að vetri til sem væri annars rólegt ferðatímabil. Greinin skilar beinum hagnað inn í 

efnahagskerfið í Manali og þjónusta við vegakerfið hefur skánað þar sem að ástand vegarins er 

afar mikilvægt fyrir erlendu ferðamennina sem þangað koma til þess að þyrluskíða (Buckley, 

2006. 215). 

Í Methven á Nýja Sjáland reiðir samfélagið sig á landbúnað og ferðaþjónustu. Þyrluskíðunin í 

Methven er hins vegar lítill hluti af vetrarferðamennsku. Það eru helst þau fyrirtæki sem 

þyrluskíðafyrirtækin mæla með, veitingastaðir og gististaðir, sem græða á viðskiptavinum 

þeirra (Buckley, 2006. 233). 

Vetrarferðamennska verður fyrir neikvæðum efnahagslegum áhrifum vegna hlýnunar jarðar 

vegna þess að veturinn er hreinlega að verða styttri. Það gæti leitt til miklu minni aðsóknar 

ferðamanna og verða afleiðingar þess að atvinnuleysi eykst og efnahagskerfin innan svæðanna 

veikjast. Það hefur sannað sig á stöðum eins og í Sviss þar sem vinsældir þeirra innan 

vetrarferðamennskunar hafa minnkað undanfarin ár sem hefur leitt til atvinnuleysis (Hudson & 

Hudson, 2015).  

2.6 Samfélagsleg áhrif 
Hér að ofan hefur verið farið yfir þau efnahagslegu áhrif sem ferðaþjónustan hefur. Oftast er 

mikið gert úr þeim, en hins vegar leiðir ásókn ferðamanna einnig til áhrifa á samfélagið þar sem 

ferðaþjónustan er til staðar (Hudson & Hudson, 2015). Þrátt fyrir að ferðaþjónustan ýti undir 

atvinnumöguleika og tekjur fyrir staðbundin fyrirtæki getur það samt valdið samfélagslegum 

áhyggjum. Áhyggjur einstaklinga í samfélaginu geta verið áhrifin sem að greinin mun hafa á 

umhverfið og náttúruna en um er að ræða atvinnugrein sem losar mikinn koltvísýring. 

Heimamenn geta þurft að breyta sínum hefðbundnu siðum og gæti það leitt til missis á 

menningarlegri sjálfsmynd og arfleið. Þessar áhyggjur geta leitt til streitu og annarra neikvæðra 

áhrifa á andlega heilsu og vellíðan þeirra sem að búa og starfa í nærsamfélagi (Williams & 

Hunter, 2002). 

Ævintýraferðamennska getur haft bæði jákvæð og neikvæð áhrif á samfélög þar sem hún er til 

staðar. Það jákvæða er að hún getur skapað atvinnu og atvinnutækifæri fyrir heimamenn og 

stuðlað að því að varðveita hefðbundna menningu og lífshætti með tekjulind sinni. Neikvæðu 

áhrifin gætu leitt til brottflutnings heimamanna og möguleiki er á átökum milli ferðamanna og 

heimamanna. Ævintýraferðamennskan getur leitt til félagslegs ójöfnuðar þar sem ávinningur 

ferðaþjónustunnar dreifist ekki jafnt á alla íbúa samfélagsins (Buckley, 2011).  

Til þess að bregðast við þessum neikvæðu áhrifum er lagt til að ævintýraferðamennsku ætti að 

stjórna á þann hátt að stuðli að sjálfbærni og vellíðan bæði ferðamanna og heimamanna. Þetta 

felur í sér að þróa áætlanir um þátttöku samfélagsins í skipulagningu ferðaþjónustu og 

ákvarðanatöku. Það getur stuðlað að því að ávinningi ferðaþjónustunnar sé dreift á réttlátan hátt 

og að viðhorf heimamanna séu virt og varðveitt. Einnig þarf að stuðla að ábyrgri ferðaþjónustu 

og styðja menningarvernd og fræðsluverkefni sem stuðla að virðingu fyrir staðbundnum siðum 

og hefðum (Buckley, 2011). 

Víða um heim hafa verið gerðar rannsóknir á þessum áhrifum ferðaþjónustunnar en í mörgum 

tilfellum hefur verið pirringur innan samfélaga þar sem heimamenn telja aðsókn ferðamanna 

vera áreiti á heimafólk. Einnig eru dæmi um hækkandi verð á þjónustu og fasteignum sem hefur 

þá hrakið heimamenn úr sínum heimabæjum. Það eru líka til jákvæð dæmi þar sem þjónustan í 

litlum bæjarfélögum verður betri og fjölbreyttari og í kjölfarið verða lífsgæðin betri fyrir þá 

sem þar búa (Hudson & Hudson, 2015). 

Rannsókn í Bresku-Kólumbíu á áhrifum þyrluskíðunar sýndi að samfélagið taldi greinina vera 

mikilvæga þar sem hún ýtti undir fleiri atvinnumöguleika og jók tekjuöflun og skattlagningu í 

sveitarfélaginu. Samfélaginu fannst að ekki hefðu orðið miklar breytingar á samfélaginu sjálfu 

vegna fyrirtækjanna, hins vegar væri mesta breytingin sú að notkun landsins fyrir þyrluskíðun 

ylli árekstrum við aðra sem nýta landið (Williams & Hunter, 2002). 

Samningar á milli fyrirtækja og sveitarfélaga geta verið jákvæðir fyrir báða aðila en samningar 

geta hjálpað til við auknar fjárfestingar af hálfu ferðaþjónustufyrirtækjanna. Fyrirtæki 

skuldbinda sig gagnvart sveitarfélaginu gegn einkarétti á fjalllendi og gæti það leitt til þess að 

fyrirtækin taki þátt í uppbyggingu sveitarfélagsins og fjárfestingum í innviðum (Rúv, 2013).   

Þegar á heildina er litið er hægt að leggja áhersla á sjálfbæra ferðaþjónustu sem gagnast bæði 

ferðamönnum og sveitarfélögum, en jafnframt varðveita náttúru- og menningarauðlindir sem 

gera áfangastaði fyrir ævintýraferðamennsku einstaka (Buckley, 2011).  

3. Aðferðafræði 
Í gagnasöfnun var ákveðið að nýtast við eigindlegar rannsóknir. Við eigindlegar rannsóknir er 

verið að vinna með viðtöl, upplifun fólks og hópsamtöl. Einnig var nýtt megindleg aðferð sem 

var þá spurningakönnun sem innihélt tvær einfaldar spurningar.  

Eins og áður hefur verið greint frá eru þyrluskíðafyrirtækin á Tröllaskaga fjögur en bara eitt 

þeirra er skráð í Fjallabyggð. Í rannsókn þessari voru tekin viðtöl við fulltrúa frá öllum fjórum 

fyrirtækum. Með viðtölunum er hægt að fá skýrari mynd af því hvað felst í rekstri fyrirtækjanna.  

Í heildina voru spurningarnar 24 og fengu öll fyrirtækin sömu spurningar. Spurningarnar voru 

opnar og leiddu sumar þeirra til meiri umfjöllunar en aðrar og þess vegna eru sumar niðurstöður 

aðeins ýtarlegri en aðrar. Höfundur þessarar ritgerðar sá um að hanna spurningalista ásamt 

leiðbeinanda. Viðtölin voru tekin upp og síðar skrifuð upp orð fyrir orð. Að lokum var þessum 

upplýsingum komið fyrir í niðurstöðukafla rannsóknarinnar.  

Spurningum var skipt í þrjá kafla; umhverfisáhrif, efnahagsleg áhrif og samfélagsleg áhrif. Í 

umhverfisáhrifum var lögð áhersla á þyrlurnar, eldsneytiseyðslu, hvort að einhver 

kolefnisbinding ætti sér stað og afstöðu þeirra til umhverfis- og loftslagsmála. Í efnahagslega 

kaflanum var stefnt að því að komast að því hvað fyrirtækin séu að skila inn til reksturs innan 

Fjallabyggðar og upplýsingar fengnar um það hversu hátt hlutfall starfsmanna væri búsett í 

Fjallabyggð. Samfélagslegi þátturinn gekk út á að kanna hvar fyrirtækin töldu sig vera 

samfélagslega séð, hvar þau töldu að sín samfélagslega ábyrgð lægi og hvort þau væru að 

uppfylla hana. 

Niðurstöðunum hafa verið skipt niður í undirkafla þar sem hver áhrifaþáttur þessarar rannsóknar 

er tekinn fyrir í senn. Birtar verða þær upplýsingar sem komu úr viðtölum við viðeigandi kafla 

ásamt því að birta niðurstöður úr spurningakönnun. 

Gerð var ein spurningakönnun sem var lögð fyrir íbúa í Fjallabyggð og gekk hún út á að fá 

þeirra skoðun á þyrluskíðaiðnaðinum. Könnuninn var gerð í gegnum Surveymonkey, hún var 

birt á Facebook síðunni „Siglfirðingar með til sölu og gefins“ en þar fara fram mikil samskipti 

milli Fjallbyggðinga og var talið að hún væri góður grundvöllur til þess að deila 

spurningakönnun þessari. Könnunin var opin í sólarhring frá miðjum degi 6. apríl til 7. apríl 

2023. Það var spurt tveggja spurninga þar sem var boðið upp á að velja úr nokkrum 

svarmöguleikum. Gögnin úr könnuninni voru fengin á excel formi og úr gögnunum var hægt 

að lesa úr svarmöguleikum fólks og tengja saman svör þeirra. Þ.e.a.s. að það er hægt að 

takmarka gögnin út frá svarmöguleika úr fyrstu spurningu og sjá hverju þau svöruðu í seinni 

spurningu. 

3.1 Orðskýringar 
„Down days“: þeir dagar þegar ekki er flogið vegna veðurs. Þá þarf að finna aðra afþreyingu 

fyrir þá viðskiptavini sem eru skráðir í þyrluskíðun.  

3.2 Rannsóknarsvæðið  
Rannsóknarsvæðið er Fjallabyggð. Mynd 7 sýnir mörk sveitarfélagsins ásamt því að sýna hvaða 

sveitarfélög eru í nágrenninu. Búið er að merkja þá lendingarstaði sem að þyrluskíðafyrirtækin 

nota sér. Þetta eru bækistöðvar þyrlnanna á meðan á þyrluskíðatímabilinu stendur og þarna taka 

þyrlurnar á loft í upphafi þyrluskíðaferðar.  

 

 

 

 
 

 

 

 

 

 

 

 
 

 

 

 

 

 

 

 
 

 

 

 

 

 

Mynd 7: Rannsóknarsvæði og þyrlulendingarstaðir. Mynd eftir höfund. 

3.3 Þátttakendur  
Viðtöl voru tekin við einstaklinga hjá þyrluskíðafyrirtækjunum fjórum. Í þessum kafla verða 

fyrirtækin kynnt ásamt þeim sem viðtalið var tekið við.  

3.3.1 Arctic Heliskiing – Bergmenn ehf.  
Jökull Bergmann, eigandi og stofnandi Arctic Heliskiing. 

Arctic er með aðstöðu fyrir þyrluskíðaferðamenn sína við Klængshól í Skíðadal. 

Arctic tilheyrir Dalvíkurbyggð og fara þyrlurnar þeirra afar sjaldan inn fyrir mörk 

Fjallabyggðar. 

Fyrirtækið býður upp á þyrluskíða- og fjallaskíðaferðir. Viðskiptavinir þeirra geta valið um 

dagsferðir eða að dvelja í fleiri daga með gistingu innifalda. Gistingin er á vegum Arctic á 

Klængshóli. Verðmiðinn breytist í samræmi við þá þjónustu sem óskað er eftir.  

3.3.2 Deplar – Eleven Experience 

Áslaug Arna Barðadóttir, hótelstjóri hjá Deplum – Eleven Experience. 

Deplar er hluti af alþjóðlegri lúxuskeðju sem kallast Eleven Experience sem er með hótel á 

nokkrum stöðum í Bandaríkjunum, Frakklandi, Bahamas og Patagoniu. Lúxus-hótelið þeirra á 

Íslandi er staðsett í Fljótum í Skagafirði. 

Deplar eru með þjónustu allan ársins hring ásamt því að bjóða upp á þyrluskíðun í þrjá mánuði 

ársins og nýta þau sér fjalllendi Fjallabyggðar. Þjónustan hjá Deplum gengur út á að 

viðskiptavinir þeirra bóka að lágmarki þrjár nætur á hótelinu en einnig er hægt að gera svokallað 

„Buy out“ þar sem allt hótelið er leigt út fyrir einn hóp. Þeir sem gista á hótelinu fá ótakmarkað 

aðgengi að þeirri þjónustu sem er í boði á hótelinu. Þyrluskíðun er partur af þeirri þjónustu sem 

hótelið býður upp á en svo er líka hægt að fara á gönguskíði, yoga, nudd, hvalaskoðun á Dalvík 

eða bjórsmökkun á Siglufirði, svo einhver dæmi séu tekin (Áslaug Inga Barðadóttir, munnleg 

heimild, 9. mars. 2023). 

3.3.3 Sóti Travel ehf. – Summit Heliskiing 

Arnar Þór Árnason, eigandi og stofnandi Sóti Travel ehf./Sóti Summits 

Fyrirtækið er staðsett á Siglufirði en stór hluti af starfseminni er í Fljótum í Skagafirði auk 

gistiheimilis þeirra, Sóti Lodge. Býður fyrirtækið upp á fjölbreytta afþreyingu sem er breytileg 

eftir árstíma. Gönguskíði, fjallaskíði og þyrluskíði á veturna, en kayak, fjallgöngur og 

fjallahjólaferðir á sumrin.  

Þyrlurnar taka á loft frá gistiheimilinu inni í Fljótunum og nýtir þyrluskíðafólkið sér brekkurnar 

í Héðinsfirði að mestu leyti yfir þann stutta tíma sem að fyrirtækið býður upp á þyrluskíðun 

(Arnar Þór Árnason, munnleg heimild, 16. Mars. 2023). 

3.3.4 Viking Heliskiing ehf. 

Jóhann H. Hagstein, eigandi og stofnandi Viking Heliskiing.  

Viking Heliskiing hefur starfað í Fjallabyggð síðan 2013 og er fyrirtækið með aðstöðu við 

golfskálann á Siglufirði og hefur tekið á loft þaðan síðan 2018 (Magnús Rúnar Magnússon 

2018). Viking býður upp á þyrluskíðun og fjallaskíðaferðir og er hægt að velja um dagsferð eða 

þyrluskíðun með gistingu þar sem lágmarksfjöldi gistinátta eru þrjár (Viking Heliskiing, e.d. ). 

Viking nýtir fjöllin innan marka Fjallabyggðar mikið og eru eftirsótt svæði Héðinsfjörður, 

Skeggjabrekkudalur og fjallstindar í kringum Ólafsfjörð og Siglufjörð (Jóhann H. Hagstein, 

munnleg heimild, 14. mars 2023). 

3.3.5 Aðrir viðmælendur 

Aníta Elefsen, safnstjóri Síldarminjasafnsins 

Daníel Pétur Baldursson, á og rekur Torgið veitingahús 

Egill Rögnvaldsson, rekur skíðasvæðið í Skarðsdal 

Halldór Björnsson, bóndi á Siglufirði 

Kristján R. Ásgeirsson, framkvæmdastjóri Brimnes Hótel ehf.  

Kristrún Halldórsdóttir, formaður Skógræktarfélags Siglufjarðar 

Linda Lea Bogadóttir, markaðs- og menningarfulltrúi Fjallabyggðar.  

Magnús Magnússon, formaður björgunarsveitarinnar Strákar á Siglufirði  

María Elín Sigurbjörnsdóttir, aðstoðarhótelstjóri á Sigló Hótel 

Örlygur Kristfinnsson, höfundur og listamaður. 

Marteinn Brynjólfur Haraldsson, eigandi Segull 67 bjórverksmiðju 

4. Niðurstöður 
4.1 Umhverfisáhrif 
Í þyrluskíðageiranum er notast við tvenns konar efni sem verða eftir í náttúrunni. Það fyrra er 

lítil flögg eða fánar og er þeim er komið fyrir á helstu fjallstindunum og hjálpa þeir flugmönnum 

við að átta sig á vindáttinni og yfirborði snjósins þegar skyggnið er ekki gott. Stangirnar eru 

ýmist úr plasti eða timbri og flöggin eru annað hvort úr plasti eða bómull. Það seinna eru 

merkingar í snjóinn og það er misjafnt milli fyrirtækja við hvað er notast, sumir nota kalk en 

aðrir sprey sem fæst í byggingarvöruverslunum. Þessi efni eru notuð til þess að auka sýnileika 

fyrir þyrlurnar við lendingu á stöðum þar sem skyggni er mjög lélegt. Þessi efni eru afar sjaldan 

notuð.  

  Viking Sóti Deplar Arctic Heliskiing 

Fjöldi þyrlna 3 1 2 3 

Þyrlueldsneyti  110.000 Ekki vitað 25.000 100.000 

Tímabil 13 vikur 1 vika 11 vikur 15 vikur 
Tafla 1: Yfirlit yfir þyrlur frá þyrluskíðafyrirtækjum.Tafla búin til af höfundi út frá upplýsingum fengnum frá 
þyrluskíðafyrirtækjum. 

Tafla 1 hér fyrir ofan sýnir hvað fyrirtækin eru með margar þyrlur, hversu langt 

þyrluskíðatímabilið er og hversu mikið þyrlueldsneyti var notað árið 2022.  

Tafla 2 sýnir losun koldíoxíðs á hvern lítra eldsneytis, eftir tegund. Þessar upplýsingar nýtast 

til samanburðar, en fyrir hvern lítra af þyrlueldsneyti sem er notaður losna 3,16 kg. af CO2.  

Samanlögð notkun fyrirtækjanna á þyrlueldsneyti árið 2022 er 235.000 lítrar, sem leiðir til 

losunar 742.600 kg. af koltvísýringi (CO2) út í andrúmsloftið.  

 

Útblástur pr. lítra CO2  

Aviation Kerosene. Jet fuel 3,16 kg 

Dísel 2.68 kg 

Bensín  2.31 kg 
Tafla 2:  Samanburður á útblæstri miðað við eldsneytistegund.  
Tafla búin til af höfundi út frá heimild: Environmental and  
Energy Study Institute, 2018. 

Til að setja þessar tölur í samhengi, þá losar meðaleinstaklingur á Íslandi með lifnaðarháttum 

sínum, beint og óbeint, 12 tonn CO₂-ígilda á ári (Kolefnisreiknir, e.d.).  

Á hverjum degi eyðir ein þyrla í þyrluskíðun 500 lítrum af þyrlueldsneyti. Það eru þrír hópar 

sem deila þyrlu þannig er hægt að áætla að farþega fjöldi sé um 15 manns í heildina ef það eru 

fjórir kúnnar í hóp ásamt leiðsögumanni (Björn Ingason, munnleg heimild, 27. mars 2023). 

Einn dagur í þyrluskíðun losar 1.580 kg CO2 út í andrúmsloftið. Ef við skiptum því svo á milli 

farþeganna (ekki flugmanninn) þá er hver og einn ábyrgur fyrir 105,3 kg af CO2 á dag. 

Hér að neðan verður fjallað um umhverfisáhrif hvers fyrirtækis um sig, byggt á samtölum við 

talsmenn þeirra. 

4.1.1 Arctic 
Flögg: Stangir úr við með vatnsleysanlegri málninu og fána úr bómull. 

Merkingar í snjó: Kalk sem leysist upp og er náttúrulegt. Hverfur í jarðveginn og er skaðlaust.  

Fyrirtækið er með óljósa umhverfisstefnu en hefur lagt sitt af mörkum til þess að reyna að 

kolefnisjafna sig. Fyrirtækið hefur fjárfest í landi til þess að tryggja sér aðgengi fyrir sína kúnna 

og hefur það land líka verið nýtt í endurheimt votlendis og gróðursetningu trjáa. 

Forsvarsmönnum fyrirtækisins finnst mikilvægt að vera meðvitaðir um áhrif starfseminnar á 

umhverfið og að það sé verið að reyna að gera eitthvað til að sporna við þeim og sama tíma er 

það góð markaðsetning. Einnig er reynt að gera starfsemina eins umhverfisvæna og hægt er, 

þrátt fyrir að þyrluskíðamennska sé það í raun og veru ekki. Það er allt gert eftir ítrustu kröfum 

sem uppi eru í dag (innkaup, efnisval og endurvinnsla). Reynt er að kaupa vörur sem skora hæst 

á hverjum stað innan umhverfisstaðla (Jökull Bergmann, munnleg heimild, 10. mars 2023). 

4.1.2 Deplar  
Flögg: Stangir úr máluðu timbri og fánar úr plasti.  

Merkingar í snjó: Kalk með sjálflýsandi efni. Efnið gæti valdið krabbameini í lungum 

samkvæmt viðvörunum á umbúðum.  

Engin formleg umhverfisstefna er til staðar en fyrirtækið er að taka grænni skref og er reynt að 

versla í heimabyggð og íslenskar vörur eins og hægt er, svo lengi sem það er í boði. Það er lögð 

mikil áherslu á að versla við landeldi frekar en sjóeldisfisk.  

Eins og er, er hvorki tekin afstaða til loftslagsbreytinga né er í gangi einhver kolefnisbinding í 

þeim tilgangi að jafna kolefnisspor rekstursins.  



21 
 

Starfsfólk á vegum þyrluskíðunarinnar er mjög meðvitað um að það sé úti í náttúrunni og þar 

er enginn úrgangur skilinn eftir. Allir eru vel upplýstir um æðarvarp og er stranglega bannað að 

fljúga yfir eða nálægt því. 

Hljóðmengum er talin geta valdið fólkinu og bændum í Fljótunum einhverju ónæði en talsmenn 

fyrirtækisins vita ekki hvort hávaðinn frá þyrlunum hafi önnur neikvæð áhrif, t.d. á dýrin á 

bóndabæjunu (Áslaug Inga Barðadóttir, munnleg heimild, 9. mars. 2023).  

4.1.3 Sóti 
Flögg: engar niðurstöður fengnar. 

Merkingar í snjó: engar niðurstöður fengnar. 

Fyrir utan loftmengum þá telja forsvarsmenn fyrirtækisins að ekki séu önnur neikvæð áhrif af 

völdum þyrlna á náttúruna. Hestaleigan í Fljótum segir að þyrlan hafi ekki truflað eða haft áhrif 

á hrossin. 

Umhverfisstefna fyrirtækisins er sú að reynt er að beina viðskiptum í nærumhverfi. Það eru 

engar aðgerðir í gangi til þess að jafna út kolefnisspor rekstursins. 

Fyrirtækið flýgur aldrei yfir Siglufjörð þannig að ekki er talið að fólk í byggð verði vart við 

þyrlurnar og hljóðmengun af þeim (Arnar Þór Árnason, munnleg heimild, 16. mars. 2023). 

4.1.4 Viking  
Flögg: Stangir úr timbri og fánar úr bómull. Í upphafi tímabils er 15-12 flöggum komið fyrir 

sem eru svo tekin niður í lok maí. Það verður samt alltaf eitthvað eftir.  

Merkingar í snjó: Iðnaðarmálningarsprey sem er ætlað til þess að spreyja í jarðveg eða annað í 

náttúrunni.  

Fyrirtækið er ekki með neina formlega umhverfisstefnu en síðustu þrjú árin hefur það keypt sér 

kolefnisbindingu frá Kolviði. Kolviður er fyrirtæki sem hefur tekið að sér að gróðursetja tré til 

þess að binda kolefni aftur í jarðveg og í trén (Kolviður, e.d.). Viking upplýsir Kolvið um það 

magn af þyrlueldsneyti sem var notað yfir tímabilið og Kolviður sér um að gróðursetja tré. 

Kolefnisbinding er þannig reiknuð út frá þyrlufluginu einungis. Fyrirtækinu finnst mikilvægt 

að þyrluskíðafyrirtækin hugsa út í þessa umhverfisþætti.  

Á meðan á ferðum stendur eru allir mjög meðvitaðir um að skilja ekkert eftir sig. Öllum leifum 

og rusli er safnað saman og tekið með til byggða. Flugmenn forðast að fljúga yfir bæinn og 

reiðfólk, en hesthús og reiðstígur eru mjög nálægt lendingarstað Viking.  

Talið er að sjón- og hljómengun sé ekki mikil fyrir Siglfirðinga en búist er við því að áhrifin 

séu meiri á bændur nær Ólafsfirði og Lágheiði. 

Flugmenn eru passasamir í kringum fugla og forðast þeir að fljúga kringum varpstaði og þá er 

haldið hæfilegri fjarlægð frá þeim. Óvíst er samt hvort að starfsemin hafi einhver önnur neikvæð 

áhrif á náttúru- eða dýralíf. Eigandi fyrirtækisins hefur fylgst með því hvort að einhver önnur 

neikvæð áhrif fylgi þyrlunum en svo virðist ekki vera (Jóhann H. Hagstein, munnleg heimild, 

14. mars 2023).  

4.1.5 Umhverfisáhrif annarra aðila 

Árekstrar við aðra afþreyingu 

Þyrlurnar valda ekki beinu raski á náttúrunni. Hinsvegar getur þyrluskíðafólk haft neikvæð áhrif 

á náttúruupplifun annars útivistarfólks. Fjallaskíðafólk er ekki hrifið af vélrænni umferð í 

fjöllum, hvort sem um er að ræða þyrlur eða vélsleða. Fjallaskíðafólk fer upp á fjall með það 

hugarfar að verja allavega 2-3 klukkustundum í að ganga upp á fjall og skíða svo hina fullkomnu 

brekku, í fullkomnum snjó. Þegar fólk hefur gengið í tvær klukkustundir og á 100 metra eftir 

þar til að toppnum er náð og þyrla lendir á toppnum og úr henni stökkva fimm manns og skíða 

allir niður er þeirri náttúruupplifun sem fjallaskíðararnir vildu upplifa, farin (Jökull Bergmann, 

munnleg heimild, 10. mars 2023). 

Það er stefna hjá sumum fyrirtækjum að það sé alveg stranglega bannað að lenda þyrlum þar 

sem fjallaskíðafólk er á ferðinni til þess að skemma ekki fyrir þeirri upplifun sem þau sækjast 

eftir (Jökull Bergmann, munnleg heimild, 10. mars 2023). 

Þyrlurnar eru fylgihlutir nútímans en verst er þegar friðurinn er rofinn í Héðinsfirði, þyrlan 

steypir sér niður skálarnar og það er enginn friður eftir í fjöllunum (Örlygur Kristfinnsson, 

munnleg heimild, 27. mars 2023). 

Skíðasvæðið í Skarðsdal 

Árið 2022 bárust óskir til Viking Heliskiing um að þeir myndu hætta að lenda þyrlum sínum 

fyrir ofan skíðasvæðið, en þyrluskíðafólkið renndi sér niður brekkur skíðasvæðisins. Mikill 

hávaði frá þyrlunum hafði slæm áhrif á upplifun gesta skíðasvæðisins og voru kvartanir farnar 

að safnast upp hjá rekstraraðilum þess. Eftir að umsjónarmaður skíðasvæðisins bað Viking 

vinsamlegast um að láta af þessu, þá hætti það þar til nýtt þyrluskíðatimabil hófst 2023, en talið 

er að fyrirtæki sé mögulega með nýja þyrluflugmenn sem vita ekki af þessum nýju viðmiðum. 

Átti umsjónarmaður skíðasvæðisins eftir að nefna þetta aftur við fyrirtækið en búist er við 

jákvæðu viðmóti frá þeim og að þetta verði leiðrétt strax ef það kemur upp (Egill Rögnvaldsson, 

munnleg heimild, 21. mars 2023). 

Fuglalífið í Fjallabyggð 

Örlygur Kristfinnsson hefur sinnt æðarvarpi á Siglufirði síðustu 20 ár, en það er skammt frá 

flugvelli Siglufjarðar og þeim stað þar sem þyrlur lenda og taka á loft.  

Örlygur getur staðfest að engin flugumferð, hvort sem um er að ræða þyrlur eða flugvélar, hafi 

áhrif á fjölda hreiðra við Siglufjörð þ.á.m. æðarfugla (Örlygur Kristfinnsson, munnleg heimild, 

27. mars 2023). 

Skógræktin 

Ekki hefur orðið vart við breytingar eða áhrif á lífið og náttúruna í skógræktinni vegna 

þyrluflugs. Hins vegar hefur hljóðmengun áhrif á náttúruupplifun þeirra sem sækja skógræktina 

á vorin. Einnig hefur fólk áhyggjur af eldhættu, því ef að eldur kemur upp gæti skógurinn fuðrað 

upp en þarna í kring er mikil sina. Formaður skógræktarfélagsins getur ekki sagt til um það 

hvort að þyrlurnar sjálfar geti valdið bruna en vegna mikill meðhöndlunnar á eldsneyti er það 

nóg til þess að fá mann til þess að hugsa út í það. (Kristrún Halldórsdóttir, munnleg heimild, 

27. mars 2023). 

4.2 Efnahagsleg áhrif 
4.2.1 Arctic 
Þessi afþreying er að mestu leiti notuð af vel efnuðu fólki, milljónamæringum, og mætti segja 

að einn þyrluskíðakúnni sé að skila jafn miklu í þjóðarbúið og 5-8 venjulegir ferðamenn. 

Fjölgun skemmtiferðaskipa og auknar tekjur vegna þess vega lítið pr. viðskiptavin í samanburði 

við hátekjukúnna eins og þá sem fara í þyrluskíðun.  

Helmingur af starfsfólki sem kemur að þyrluskíðun er búsettur á Íslandi allan ársins hring, en 

enginn í Fjallabyggð. Hinn helmingurinn er innflutt vinnuafl sem kemur bara til þess vinna yfir 

þyrluskíðatímabilið. Er þar verið að flytja inn faglærða skíðaleiðsögumenn. 

Fyrirtækið kaupir þjónustu og vörur af ákveðnum fyrirtækjum í Fjallabyggð og á „down days“ 

gætu gestir fyrirtækisins endað inn á Siglufirði, til dæmis á Síldarminjasafninu (Jökull 

Bergmann, munnleg heimild, 10. mars 2023). 

4.2.2 Deplar 
Fyrirtækið er staðsett í Skagafirði þannig að engar beinar tekjur skila sér inn til Fjallabyggðar 

af starfseminni.  

Eitthvað af heilsársstarfsmönnum þess eru búsettir í Fjallabyggð en allir sem koma að 

þyrluskíðuninni er innflutt starfsfólk enda er þörf á fólki með mikla þekkingu á þessu sviði. 

Fyrirtækið hefur sett háar kröfur til leiðsögumanna og er leitast eftir fólki með alþjóðlega 

viðurkennda staðla innan fjalla- og þyrluskíðaleiðsagnargeirans.  

Stór hluti af starfsmönnunum er búsettur í Fljótum og er vikulega farið í verslunarferðir á 

Siglufjörð. Þetta fólk sækir líka í afþreyingu eins og skíði, skemmtistaði og stundum er gist yfir 

nótt.  

Fyrirtækið kaupir þjónustu og vörur af ákveðnum fyrirtækjum í Fjallabyggð  

Talið er að fyrirtækið skili inn um einni milljón á mánuði til rekstraraðila innan Fjallabyggðar 

yfir þyrluskíðatímabilið (Áslaug Inga Barðadóttir, munnleg heimild, 9. mars. 2023). 

4.2.3 Sóti 
Heilsársstarfsmenn og stofnendur fyrirtækisins eiga heima í Fjallabyggð. Fyrirtækið er einnig 

skráð í Fjallabyggð en hluti af starfseminni fer fram inni í Fljótum. Það fólk sem er fengið inn 

með sérhæfða þekkingu, t.d. á þyrluflugi og leiðsögn í þyrluskíðun, er fengið annars staðar frá 

á landinu. Skammtíma starfsfólkið fær leiguhúsnæði inni í Fljótum, enda er það miklu nær 

þyrlulendingarstað.  

Fyrirtækið kaupir þjónustu og vörur af ákveðnum fyrirtækjum í Fjallabyggð  

Ekki fengust upplýsingar um hversu mikið verður eftir í samfélaginu (Arnar Þór Árnason, 

munnleg heimild, 16. mars. 2023). 

4.2.4 Viking  
Fyrirtækið er skráð á Akureyri og eru engar beinar tekjur sem skila sér inn til Fjallabyggðar en 

fyrirtækið telur sig vera stærsta vetrarviðskiptavininn í Fjallabyggð.  

Allir gestir fyrirtækisins gista á Sigló Hótel með kvöldmat inniföldum og er gestafjöldi á vegum 

þeirra allt frá fjórum aðilum og upp í 45 manns. Bakaríið á Siglufirði sér um að útvega 

hádegismat fyrir gestina sem er snæddur uppi í fjalli á milli þess sem það er flogið.  

Fyrirtækið kaupir ýmsa aðra þjónustu og vörur af ákveðnum fyrirtækjum í Fjallabyggð.  

Golfskálinn er leigður af einkaaðila sem þyrlulendingarstaður og er fyrirtækið í viðskiptum við 

verktaka í sveitarfélaginu sem sjá um mokstur og ýmislegt annað viðhald í kringum aðstöðuna. 

Enginn starfsmaður hjá fyrirtækinu er búsettur í Fjallabyggð nema yfir þyrluskíðatímabilið og 

er þá útvegað leiguhúsnæði undir þann mannskap. Langflestir leiðsögumenn og flugmenn eru 

innflutt vinnafl, en um mjög sérhæfða atvinnugrein er að ræða og er framboð af þeim sem 

staðsettir eru á Íslandi ansi lítið.  

Leiðsögumenn þyrluskíðafyrirtækjanna þurfa að hafa mikla sérhæfingu og reynslu. Það er ekki 

nóg að vera góður á skíðum eða snjóbretti, heldur þurfa þeir einnig að kunna að lesa landið og 

hætturnar (P. W. Williams & G. Hunter, 2002). 

Stefnan er að versla við heimamenn þegar tækifæri gefst til en á sama tíma að vera í takt við 

þarfir viðskiptavinarins. Fyrirtækið reynir að nýta þjónustu og afþreyingu í grenndinni en á 

meðan að ekki er meira í boði er leitað annað. Fyrirtækið telur sig skilja eftir 70-80 milljónir í 

samfélaginu yfir allt þyrluskíðatímabilið (Jóhann H. Hagstein, munnleg heimild, 14. mars 

2023).  

4.2.5 Efnahagsleg áhrif annarra aðila 
Síldarminjasafnið  

Safnið á Siglufirði fékk til sín 89 gesti yfir þyrluskíðatímabilið 2022 sem voru viðskiptavinir 

þyrluskíðafyrirtækjanna. Heildargestafjöldi Síldarminjasafnsins var 30.000. Það samsvarar 

0.2% af heildarfjölda gesta safnsins og eru viðskiptavinir þyrluskíðafyrirtækjanna því afar lítill 

hluti af heildinni (Anita Elefsen, munnleg heimild 20. mars 2023) 

Skíðasvæðið í Skarðsdal  

Skíðasvæðið er stundum notað á „down days“ af sumum fyrirtækjum. Egill Rögnvaldsson, 

umsjónarmaður svæðisins, segir að tekjurnar sem skili sér inn á vegum þyrluskíðaiðnaðarins sé 

mjög lítið hlutfall af heildartekjum svæðisins, undir 1% (Egill Rögnvaldsson, munnleg heimild, 

21. mars 2023). 

Torgið  

Veitingahúsið Torgið finnur fyrir mikilli aukningu yfir þennan rólega tíma árs (Daníel Pétur 

Baldursson, munnleg heimild, 17. mars 2023). 

Sigló Hótel 

Á meðan að þyrluskíðatímabilið stendur yfir eru 30% af gestum hótelsins á vegum 

þyrluskíðafyrirtækisins. Íslendingar sækja einnig mikið á hótelið á eigin vegum en það fer hins 

vegar eftir snjó aðstæðum og veðri, en ef að þessi atriði eru ákjósanlegar fyrir fyrir skíða- og 

fjallaafþreyingar þá getur hótelið verið fullbókað af því að stór hluti gesta eru nú þegar í 

þyrluskíðun. Þannig að, færri komast að en vilja. Það hafa ekki orðið til fleiri störf fyrir hótelið 

sökum þyrluskíðamennskunnar heldur verða bara til fleiri verkefni fyrir þá sem eru nú þegar 

fastráðnir (María Elín Sigurbjörnsdóttir, munnleg heimild, 25. mars 2023) 

Segull 67 

Ekki voru til neinar tölur til þess að gefa upp en bjórverksmiðjan eru með bjórkynningar einu 

sinni til þrisvar í viku og eru sex til 15 manns í hverri kynningu (Marteinn Brynjólfur 

Haraldsson, munnleg heimild, 24. apríl 2023). Samkvæmt verðskrá heimasíðu Seguls kostar 

3,500 kr fyrir eina manneskju á þessa kynningu (Segull 67, e.d.).  

Brimnes hótel ehf.  

Framkvæmdastjóri Brimnes hótel hafði orð á því að þyrluskíðamennskan hjálpaði til við að 

koma Tröllaskaganum á kortið hvað fjallaskíðamennskuna varðar. Síðan þyrluskíðamennskan 

hófst hefur hótelið fengið til sín fleiri gesti yfir vetrartímann. Forsvarsmenn hótelsins líta þannig 

á að þeir hafa notið góðs af þyrluskíðamennskunni (Kristján R. Ásgeirsson, munnleg heimild, 

3. mars 2023).  

Björgunarsveitir 

Engir umfram styrkir eða fjáröflun hafa skilað sér til björgunarsveita nema það sem kemur í 

gegnum hefðbundnar fjáröflunarleiðir. Björgunarsveitin finnur ekki fyrir auknu álagi vegna 

starfsemi þyrluskíðafyrirtækjanna og hafa björgunarsveitir ekki orðið fyrir auknum fjárútlátum 

vegna þeirra (Magnús Magnússon, munnleg heimild, 31. mars 2023). 

4.3 Samfélagsleg áhrif 
4.3.1 Arctic  
Arctic er í Dalvíkurbyggð og ber þar með enga samfélagslega skyldu til Fjallabyggðar. Arctic 

hefur hins vegar lagt mikið á sig til þess að sinna samfélagslegri ábyrgð í Dalvíkurbyggð „Ef 

að þú sýnir samfélagslega ábyrgð í verki að þá færðu miklu meira til baka í formi jákvæðni og 

vilja til þess að vinna með manni,“ segir Jökull Bergmann. Hann telur að ekkert fyrirtæki hafi 

gefið meira af sér fjárhagslega til samfélagsins miðað við stærð, síðan Arctic Heliskiing hóf 

starfsemi. 

Arctic hefur styrkt allt íþróttastarf, lagt sérstaka áherslu á skíðasvæðin og iðkendur þeirra en 

einnig fær björgunarsveitin á Dalvík stuðning frá fyrirtækinu ásamt því að æfa með því, en það 

er mikilvægt að björgunarsveitir þekki þyrlurnar ef að slys verða. Það er reynt að sýna fólki að 

það séu tækifæri í náttúrunni. Viðhorf forsvarsmanna fyrirtækisins er að ef fólk fær að smakka 

á því sem er í boði þá geti augu þess opnast fyrir tækifærum í framtíðinni, á sama hátt og þeir 

sem hafa áhuga á sjónum og að vera á sjó geta séð fyrir sér framtíð í því að vera sjómaður. Þá 

er það vilji fyrirtækisins að allir krakkar hafi tækifæri til þess að átta sig á því að þeim finnst 

gaman á skíðum og að vera úti í náttúrunni, það sé til meira en bara skíðasvæðið og mörg 

tækifæri inn í framtíðina (Jökull Bergmann, munnleg heimild, 10. mars 2023). 

Dalvíkurbyggð hefur verið með samning við Bergmenn ehf. og í honum felst einkaréttur á 

þyrluskíðun í fjöllum sveitarfélagsins. Afnotarétturinn er af landi innan Dalvíkurbyggðar og 

takmarkast notkun einungis við þyrluskíðaferðir frá 1 mars til 15 júní (Dalvíkurbyggð, 2012). 

4.3.2 Deplar 
Deplar tilheyra Skagafirði en ekki Fjallabyggð. Engu að síður er starfsfólk fyrirtækisins hvatt 

til þess að taka þátt í samfélaginu í Fjallabyggð. Það fær kynningu á Fjallabyggð og er meiri 

samfélagsleg nálgun til Fjallabyggðar en þéttbýliskjarna í Skagafirði. Fjallabyggð er enda 

einfaldlega nær en t.d. Hofsós. Deplar reyna að uppfylla sína samfélagslegu ábyrgð í Fljótum 

með því að bjóða heimamönnum vinnu, en Deplar reka stórt hótel sem þarf mikið utanumhald. 

Mikil áhersla er lögð á að bjóða upp á sumarstörf í heimabyggð fyrir unglinga á svæðinu. Með 

því að vera með rekstur sem er með fjölbreytt úrval af störfum eru tækifæri fyrir fólk til þess að 

flytja út á land og styrkja þannig í kjölfarið sveitarfélögin.  

Hráefnin sem notuð eru á Deplum eru fengin frá bændum í nærliggjandi sveitum og vegur það 

inn í samfélagslega þáttinn þeirra.  

Deplar vilja halda áfram að gefa til samfélagsins og hafa passað upp á að hafa gott samband við 

bændur og er stefna fyrirtækisins að einu sinni á ári fari einhver fulltrúi frá fyrirtækinu í 

heimsókn til bænda og byggja þannig upp gott samband. Ef að þannig stendur á að vandamál 

koma upp er reynt að leysa þau á friðsælan hátt.  

Heimamönnum hefur einnig verið boðið í mat einu sinni á ári og svo hefur það komið fyrir að 

fjölskyldum á svæðinu hefur verið boðið í þyrluflug.  

Þegar Áslaug, hótelstjóri á Deplum, var spurð að því hvað væri hægt að gera betur varðandi 

samfélagslega ábyrgð gagnvart Fjallabyggð, nefndi hún að hægt væri að kaupa meira af vörum 

og þjónustu í Fjallabyggð en að lítið sé hægt að bæta á meðan að ekki sé meira í boði (Áslaug 

Inga Barðadóttir, munnleg heimild, 9. mars. 2023). 

4.3.3 Sóti 
Rekstraraðilum líður eins og samfélagið taki vel á móti þeim og hafa mætt mikilli jákvæðni og 

góðu viðmóti og hefur það komið á óvart. 

Reynt er að taka þátt í uppbyggingu samfélagsins á mjög víðum grunni með því að kynna 

Siglufjörð almennt sem áfangastað, styðja við aðila sem vinna á svipuðum stað til þess að bjóða 

upp á afþreyingu, en það gengur út á að hægt sé að bjóða upp á fleiri valmöguleika í 

bæjarfélaginu. Forsvarsmenn fyrirtækisins segja að hagsmunir þess liggi í því að fólk vilji koma 

til Fjallabyggðar og finnist það spennandi. Fyrirtækið vill taka þátt í að byggja upp Siglufjörð 

sem stað sem geti tekið á móti ráðstefnum og kemur Sóti til móts við það með því meðal annars 

að styðja við og aðstoða við verkefnið Norðanáttin, en það er „er hreyfiafl sem miðar að því að 

efla frumkvöðlastarfsemi á Norðurlandi“ (Norðanátt, e.d.).  

Jafnvel þó ekki sé búið að leggja mikið af mörkum í þetta verkefni þá telur Arnar, eigandi Sóta, 

það samt mikilvægt að taka þátt í því með samfélaginu.  

Fyrirtækið hefur lagt áherslu á það að fá leyfi frá landeigendum fyrir nýtingu landsins þeirra. 

Mikið er flogið í Héðinsfirði en aldrei í Siglufirði. Hingað til hefur gengið vel að fá leyfi frá 

landeigendum. 

Norðurslóðir eru orðnar afar vinsælar og þá þarf að bregðast við á meðan að fólk vill ferðast. 

Það gæti verið vaxandi þungi vegna aðsóknar ferðamanna og vaxandi þörf um reglugerðir yfir 

alla þessa starfsemi (Arnar Þór Árnason, munnleg heimild, 16. mars. 2023). 

4.3.4 Viking 
Árið 2013 var fyrsta ár fyrirtækisins og var þá reynt að gera samning við Fjallabyggð um að 

nýta land í eigu sveitarfélagsins, en það var ekki samþykkt. Fjallabyggð er með opið fyrir alla 

og hver sem er getur nýtt sér fjöllin. Helmingur af jörðunum er í eigu sveitarfélagsins og 

opinberra aðila en hinn helmingurinn í eigu bænda og einkaaðila. Reynt er að semja við 

landeigendur um að nýta þeirra land gegn gjaldi og hefur gengið vel að fá leyfi hingað til. 

Viking hefur fengið neitun á notkun þriggja fjalla af þeim sem var óskað eftir og þá er ekki 

skíðað þar. Tekið var sérstaklega fram að Viking mundi vilja skila meiru til bænda vegna þess 

að fyrirtækið nýti lönd þeirra svo mikið. 

Eigendur fyrirtækisins reyna að taka þátt í samfélaginu og hefur verið regla innan fyrirtækisins 

að ef að einhver innan samfélagsins leitar til þeirra, þá er reynt að verða við því. Ef beðið er um 

styrki innan Fjallabyggðar þá er stefnan að segja alltaf já við því.  

Fyrirtækið vill ekki bara nýta landgæðin heldur líka gefa eitthvað til baka og því finnst það bera 

einhverja samfélagslega ábyrgð gagnvart sveitarfélaginu og telur sig gefa til baka til 

samfélagsins með því að nýta þá þjónustu sem gert er nú þegar. Á meðan ekki er meira í boði 

sé þó erfitt að sjá fyrir hvað hægt sé að gera til þess að styrkja samfélagið enn frekar.  

Fyrirtækið vill vera til staðar fyrir björgunarsveitir ef þær þurfa á aðstoð á halda t.d. með 

flutning á björgum og myndi ekki rukka um flugtímann heldur taka kostnaðinn á fyrirtækið.  

Rekstraraðilar skíðasvæðisins báðu Viking um að lenda ekki þyrlunum á skíðasvæðinu árið 

2022 og þeirri beiðni var fylgt eftir um leið. Eins og kom fram hér að ofan má búast við að aftur 

verði teknar upp viðræður um þetta, þar sem þyrlunar eru farnar að lenda aftur fyrir ofan 

skíðasvæðið með viðskiptavini sína. (Jóhann H. Hagstein, munnleg heimild, 14. mars 2023). 

4.3.5 Samfélagsleg áhrif annarra aðila 
Björgunarsveitir 
Eigendur Viking eru í mjög reglulegum samskiptum við stjórn Björgunarsveitarinnar Stráka 

um það leyti sem tímabilið er að hefjast. Stjórnin er afar sátt með upplýsingaflæðið og telur 

þetta jákvætt. Viking ýttu undir að fá VHF endurvarpa á Hestskarðshnjúk, sem er fjallstindur á 

milli Siglufjarðar og Héðinsfjarðar. Við það bættist fjarskiptaöryggi inni í Héðinsfirði til muna 

og er það Viking Heliskiing að miklu leyti að þakka (Magnús Magnússon, munnleg heimild 31. 

mars 2023).  

Brimnes hótel ehf.   

Þyrlurnar hafa engin truflandi áhrif á starfsmenn eða gesti hótelsins (Kristján R. Ásgeirsson, 

munnleg heimild, 4. apríl 2023). 

Fjallabyggð, sveitarfélag  

Fjallabyggð hefur ekki látið skoða þessa ferðaþjónustugrein sérstaklega út frá þáttum sem gætu 

nýst rannsókninni. Íbúar hafa mjög misjafnar skoðanir á þessu og telja margir að það sé meira 

ónæði af þessu en ávinningur, sér í lagi þar sem margir af þeim sem hingað koma í þyrluskíðun 

gista ekki á svæðinu og kaupa því enga eða mjög takmarkaða þjónustu. Ferðaþjónustuaðilar 

sem bjóða upp á slíkar ferðir eru ekki staðsettir í sveitarfélaginu og skila því ekki sköttum 

hingað. Linda Lea telur þetta vera pólitíska ákvörðun hvort hér eigi að leyfa þyrluskíðun 

sérstaklega í Héðinsfirði sem þykir einstakur fyrir náttúrufegurð og kyrrð (Linda Lea 

Bogadóttir, munnleg heimild, 10. febrúar, 2023). 

 

 

 

 

 



30 
 

Sauðfjárbóndi á Siglufirði  

Haraldur Björnsson sauðfjárbóndi er með fjárhúsin sín 

á Lambafeni 1, skammt frá hesthúsum Siglufjarðar og 

einungis í 600 m fjarlægð frá þyrlulendingarstað 

Viking. Hann segir að þyrlurnar hafa aldrei haft áhrif á 

hegðun kinda sinna (Haraldur Björnsson, munnleg 

heimild, 3. apríl, 2023).  

Hestamannafélög 

Að sögn eiganda Sóta hefur hestaleigan inni í Fljótum 

sagt að þyrlan hafi ekki truflað eða haft áhrif á hrossin 

sem eru þar (Arnar Þór Árnason, munnleg heimild, 16. 

mars. 2023).  

Hesthúsin á Siglufirði eru staðsett 500 m frá 

þyrlulendingarstað Viking. Einstaklingur sem fer á bak 

á Siglufirði og vill ekki láta nafns síns getið, hefur oftar 

en einu sinni lent í því að missa stjórn á hesti sínum vegna þyrluflugs og það hefur leitt til að 

hesturinn hefur hent sér af baki. Í þeim tilfellum hefur þyrlan að verið að fljúga til eða frá 

lendingarstað og beint yfir eða mjög nálægt hestunum (munnleg heimild, febrúar, 2023). 

Sumt reiðfólk hefur þá reynt að fara frekar í reiðtúr utan flugtíma þyrlnanna til þess að forðast 

óhapp á meðan þau eru á baki.  

 
 

 

 

 

 

 

 

 

 

 

 

Mynd 8: Yfirlitsmynd af hesthúsum, fjárhúsi og þyrlu 
lendingarstað Viking. Mynd af map.is. unnin af höfundi. 

4.3.6 Niðurstöður úr spurningakönnun 
Í spurningakönnun sem lögð var fyrir almenning í Fjallabyggð voru settar fram tvær spurningar. 

Fyrri spurningin var: „Heldur þú að þyrluskíðamennska hafi jákvæð áhrif á samfélagið í 

Fjallabyggð?“ Henni svöruðu 173 einstaklingar en einn sleppti því að svara.  

 
Tafla 3: Fyrri spurning í spurningakönnun fyrir almenning. Tafla er unnin af höfundi út frá gögnum úr spurningakönnun. 

 

Seinni spurningin var „Ef þú ættir að lýsa ánægju/óánægju þinni gagnvart þyrluskíðaiðnaðinum 

hvar myndir þú setja hana?“ Þeirri spurningu svöruðu allir þeir 174 einstaklingar sem tóku þátt 

í könnuninni.  

 
Tafla 4: Seinni spurning í spurningakönnun fyrir almenning. Tafla er unnin af höfundi út frá gögnum úr spurningakönnun.  

Í töflu 5 hefur svörun úr 

báðum spurningum verið 

tengd saman. Með því að 

skoða svörun við spurningu 

tvö „Ef þú ættir að lýsa 

ánægju/óánægju þinni 

gagnvart þyrluskíðaiðnaðinum 

hvar myndir þú setja hana?“ út 

frá þeim sem svöruðu „Já“ við 

fyrstu spurningu er hægt að 

komast að því hverjir telja að 

þyrluskíðamennska sé jákvæð 

fyrir samfélagið en eru 

ánægð/ir eða óáægð/ir með starfsemina. Fólk í Fjallabyggð gat viðurkennt það að 

þyrluskíðamennskan hafi jákvæð áhrif á samfélagið en þrátt fyrir það voru 6,2% óánægð/ir eða 

mjög óánægð/ir. 76,2% voru annaðhvort ánægð/ir eða mjög ánægð/ir en 17,7% hlutlaus. 

 

Í töflu 6 sjást niðurstöður og 

tengsl milli svara við fyrstu 

spurningu, þar sem var spurt 

hvort að þau töldu þyrluskíðun 

hafa jákvæð áhrif á samfélagið 

og svörun við seinni spurningu 

þar sem var spurt um að lýsa 

ánægju/óánægju sinni 

gagnavart starfsemi út frá þeim 

svarmöguleikum sem eru einnig 

gefnir upp í línuritinu.  

Þeir sem töldu að áhrifin á 

samfélagið af völdum þyrluskíðamennskunnar væru ekki jákvæð voru að mestu leiti óánægð/ir 

eða mjög óánægð/ir með starfsemina eða 92,4% en 3,8% voru ánægð/ir og 7,7% voru hlutlaus.  

Tafla 5: Tengsl á milli þessa sem fólk finnist þyrluskíðamennskan jákvæð og hver 
ánægja þeirra er með starfsemina.Tafla er unnin af höfundi út frá gögnum úr 
spurningakönnun. 

Tafla 6: Tengsl viðhorfs til þyrluskíðunnar og skynjun þeirra á starfsemina. Tafla 
er unnin af höfundi út frá gögnum úr spurningakönnun. 

5. Umræður 
Í þessum kafla verða niðurstöður rannsóknarinnar og fræðilegi kaflinn skoðuð saman í þeim 

tilgangi að svara rannnsóknarspurningunni.  

5.1.  Umhverfisáhrifin 
Þyrluskíðagreinin getur valdið loft- og hávaðamengun. Losun gróðurhúsalofttegunda getur haft 

skaðleg áhrif á búsvæði dýralífs og enn fremur getur hávaði þyrlanna raskað firði og ró 

nærliggjandi svæða og truflað náttúrulegt flæði vistkerfanna.  

Hljóðmengunin frá þyrlunum virðist ekki hafa slæm áhrif á æðarfuglinn í nágrenni við 

Siglufjörð (Örlygur Kristfinnsson, munnleg heimild, 27. mars 2023). Mögulega er það vegna 

þess að það séu tegundir sem fælast ekki í burt vegna hávaða, en hvort eða hvernig ákveðin dýr 

bregðast við fer eftir tegund þeirra og hegðunarmynstri (Brambilla & Brivio, 2018). Rannsóknir 

á gullörnum í Utah sýndu fram á það að þyrlur höfðu engin áhrif á lifnaðarhætti fuglanna (Grubb 

o.fl., 2010) en þær rannsóknir sem voru gerðar á votlendisfuglum í Bretlandi sýndu að þegar 

hávaði náði yfir 67,9-81,1 dB þá yfirgáfu fuglarnir svæðið (Wright, Goodman & Cameron, 

2013). 

Tvö fyrirtæki af fjórum taka afstöðu til loftslagsbreytinga með því að vinna að kolefnisbindingu. 

Það eru einnig þau fyrirtæki sem nota mest af eldsneyti. Rekstraraðilar fyrirtækjanna virtust 

gera sér grein fyrir hversu mikið þessi grein mengar. Fannst þeim mikilvægt að gera eitthvað 

til þess að koma til móts við náttúruna.   

Tvö fyrirtæki nýta kalk í þeim tilgangi að bæta sýnileika þegar það er snjóblinda. Kalkið er 

náttúrulegt og skolast á endanum niður í jarðveginn.  

Þyrluskíðafyrirtækin sem gáfu upp hvað þau notuðu til þess að merkja tindana sína voru að nota 

flögg úr við og tvö af þeim að nýta sér bómull fyrir fánana. Bómull er mun umhverfisvænni en 

plastið sem hins vegar flökkti betur í vindi.  

Fuglalífið við flugvöllinn á Siglufirði virðist ekki verða fyrir áhrifum af þyrlufluginu (Örlygur 

Kristfinnsson, munnleg heimild, 27. mars 2023) og hafa verið gerðar rannsóknir sem geta stutt 

við það m.a. sú sem var gerð í Alaska á fuglum af brúsaætt sem eru náskyldir himbrimanum. 

En þyrluflug hafði lítil áhrif á hegðun þeirra (Uher-Koch, 2020) 

Tvö af fjórum fyrirtækjum reyna ekki að draga úr loftslagsbreytingum með því að stuðla að 

kolefnisbindingu. Þar sem að velgengni fyrirtækja í þessari grein byggir á köldum og 

úrkomumiklum vetri (Schrot o.fl., 2019), kemur slíkt aðgerðaleysi á óvart.  

Það eru níu þyrlur sem fljúga um loftin í og við Fjallabyggð yfir þessa þrjá mánuði og ná þær 

að losa um 742,6 tonn af CO2 yfir þann tíma. Það er eflaust hægt að finna aðra starfsemi sem 

mengar meira en það sést glögglega að í þessari starfsemi er mengun á hvern einstakling mikil. 

Þyrla sem flýtur með 15 manns eyðir á hverjum degi 500 lítrum af þyrlueldsneyti. Sem leiðir 

til losunar á 1,5 tonnum af CO2 á dag (Björn Ingason, munnleg heimild, 27. mars 2023). Árið 

2022 losuðu þrjú fyrirtæki 742,6 tonn af CO2 út í andrúmsloftið á þessu þriggja mánaða tímabil 

sem þyrluskíðunin varir. 

Eitt fyrirtækið nýtir sér byggingamálningarsprey í þeim tilgangi til þess að merkja snjóinn í 

snjóblindu. Málningin skolast svo ofan í jarðveginn þegar að snjórinn bráðnar. Þetta tiltekna 

efni hefur slæm áhrif á vatnavistfræðina og hefur slæm áhrif á öndunarfæri (Forch, 2022).   

Ekkert fyrirtæki er með umhverfisstefnu eða stefnu til sjálfbærni. Þar sem að loftslagsbreytingar 

eru yfirvofandi og möguleg afleiðing verður hlýnun hér á landi ættu fyrirtækin að vinna harðar 

að því að vinna gegn loftslagsbreytingum (Schrot, o.fl., 2019). 

Íslensk náttúru er afar viðkvæm og er það undir stjórnvöldum komið að grípa inn í áður en það 

verður of seint (Gylfi Kristjánsson, 2022). Það eru engin lög eða reglugerðir sem að stýra eða 

leiðbeina þyrluskíðageiranum beint. Með mögulegri tilkomu laga væri hægt að setja kröfu til 

fyrirtækja sem að menga á þessum mælikvarða um að jafna kolefnissporið sitt. Þar sem að 

umhverfisstefna innan fyrirtækjanna var ekki til staðar gætu þau a.m.k. sett sér markmið um að 

byrja á henni og þar næst komið af stað einhverri áætlun um skipulag og uppsetningu hennar. 

Fyrirtækin gætu einnig komið sterkt inn með því að taka þátt í aðgerðum sem vinna gegn 

loftslagsbreytingum. Það gæti vegið á móti því neikvæða orðspori sem fylgir þyrlufluginu. 

Þyrluskíðafyrirtækin gætu styrkt rannsóknaverkefni sem veita meiri innsýni á þau 

umhverfisáhrif sem fylgja greininni. Þannig væri hægt að sanna eða afsanna atriði eins og hver 

áhrifin eru á ákveðnar fuglategundir eða hvort að rask á náttúruna sé eitthvað til þess að hafa 

áhyggjur af.  

Hljóðmengun frá þyrlum breytist ekki í náinni framtíð en til að láta fólki í Fjallabyggð líða 

betur gætu fyrirtækin látið kortleggja þau svæði sem að verða fyrir mestum áhrifum af 

hljóðmengun, og þá hugsanlega í framhaldinu grípið til mótvægisaðgerða, ef þörf er á og 

mögulegt er.  

Þegar það kemur að loftmengun er í boði að kaupa kolefnisbindingu í gegnum annan aðila og 

þessu tilfelli hefur eitt fyrirtækið verslað af Kolvið. Annar möguleiki hefði verið fyrir fyrirtækin 

að kanna möguleika á kolefnisbindingu í sveitarfélaginu í samvinnu við sveitarfélagið, 

skógræktarfélagið eða björgunarsveit.  

5.2. Efnahagsleg áhrif 
Öll fyrirtækin eru í einhvers konar viðskiptum við rekstraraðila innan Fjallabyggðar.  

Starfsmenn Viking eru í leiguhúsnæði yfir þyrluskíðatímabilið og fá kvöldmat á Torginu 

veitingahúsi á Siglufirði.  

Eitt fyrirtæki sem er með starfsemi allt árið er með reksturinn skráðan í Fjallabyggð ásamt því 

að vera með heimamenn starfandi í heilsársvinnu. Mun þá útsvar skila sér inn til Fjallabyggðar 

(Lög um tekjustofna sveitarfélaga nr. 4/1995). 

Vinsæl ferðaþjónusta sem er í boði yfir annars rólegt tímabil í ferðaþjónustu gæti hjálpað til við 

að lengja opnunartíma þjónustuaðila innan samfélagsins, bæta við þjónustu og 

viðskiptatækifærum (Williams & Hunter, 2002). 

Í viðtölum við fulltrúa þyrluskíðafyrirtækjanna kom fram vilji til að kaupa meira af 

þjónustuaðilum í Fjallabyggð en að vöruframboðið væri takmarkað. Vonandi geta framtíðar 

frumkvöðlar litið á það sem tækifæri til þess að hefja rekstur. 

Það getur talist vera neikvætt að sveitarfélagið hagnast ekki beint af þyrluskíðagreininni. Það 

er heldur ekkert eftirlit eða athugun áður en að svona starfsemi fer í gangi. Mætti í því sambandi 

líta til Bresku-Kólumbíu og læra af því sem þar er gert en þar er ítarleg athugun gerð á 

rekstraráætlun þeirra sem hyggjast starfa í greinni, auk þess að taka út staðla fyrirtækjanna 

gagnvart efnahag, umhverfi, heilsu og öryggi.  

Margt starfsfólk í greininni er innflutt. Eins og komið hefur fram er þyrluskíðastarfsemin afar 

sérhæfð og þarf að vera með starfsfólk með rétta þekkingu og kunnáttu í hverri stöðu. Það er 

algengt að starfsfólk sé flutt inn til landsins yfir þessa þrjá mánuði sem að tímabilið stendur 

yfir. 

Ef að hlýnun jarðar heldur áfram og ef að veturinn verður hlýrri og styttri gæti það leitt til þess 

að þyrluskíðun verði ekki lengur möguleg. Mun þá samfélagið þurfa að aðlaga sig að nýjum og 

breyttum aðstæðum (Hudson & Hudson, 2015). Þessir styttri vetur munu hafa mestu áhrifin á 

þau samfélög sem stólað hafa á vetrarferðamennsku en þau áhrif velta á hve hátt hlutfallið er af 

heildinni.  

Í Fjallabyggð er mest aðsókn erlendra ferðamanna yfir sumarið (Rögnvaldur Guðmundsson, 

2019) en þyrluskíðunin hefur hjálpað til við að lengja ferðamennatímabilið og er það 

þyrluskíðafyrirtækjunum að þakka að fjallaskíðafólk fór að sækjast í fjöllin á Tröllaskaga 

(Kristján R. Ásgeirsson, munnleg heimild, 3. mars 2023). 

Þyrluskíðamennskan hefur haft jákvæð áhrif á aðra tegund af afþreyingu eins og 

fjallaskíðamennskuna. Arctic Heliskiing setti Tröllaskagan á kortið hvað varðar utanbrautar 

skíðamennsku, með háu og breiðu fjallgarðana sína. Það hefur leitt til aukinnar aðsóknar, bæði 

erlendra og innlendra ferðamanna sem nýta sér gistiaðstöðu í Fjallabyggð.  

Fyrirtækin sem hafa nýtt sér fjallgarðana innan sveitarfélagsins, hvort sem þau eru með rekstur 

inni í eða fyrir utan Fjallabyggð, nýta sér einhverja þjónustu sem er í boði innan sveitarfélagsins. 

Efnahagslegu áhrifin af þyrluskíðafyrirtækjunum eru almennt séð jákvæð en líka mismikil enda 

er þeim þannig séð alveg frjálst að velja sér þá þjónustu sem þau kjósa. Til frekari útskýringa 

er hægt að segja að efnahagslegur hagnaður af þyrluskíðagreininni í Fjallabyggð er takmarkaður 

við þessar ákveðnu þjónustur sem að þyrluskíðafyrirtækin eru í viðskiptum við sem þýðir að 

ávinningi er ekki dreift jafnt á alla í samfélaginu.  

Ennfremur getur efnahagslegur ávinningur af þyrluskíðamennsku verið tímabundinn og 

ósjálfbær. Staðbundin hagkerfi geta orðið háð tekjum sem skapast af greininni, sem getur leitt 

til óstöðugleika ef þessi grein minnkar eða umhverfisáhyggjur leiða til takmarkana á starfsemi 

hennar. Fyrirtækin sem að bjóða upp á þyrluskíðun greiða ekki nein gjöld til sveitarfélagsins 

fyrir afnot af aðstöðu eða aðra þjónustu sem verður til þess að sveitarfélagið fær engan beinan 

fjárhagslegan ávinning af starfseminni. Ef það væri til staðar einhverskonar aðstöðugjald eða 

leiga á náttúruauðlindum gæti það hugsanlega breytt sýn fólks á starfsemina. Sveitarfélagið 

gæti nýtt þessar tekjur til að fjármagna innviði og þjónustu. Við þetta gæti sýn fólks í 

samfélaginu orðið jákvæðari gagnvart þyrluskíðamennsku en það gæti ráðist af ýmsum þáttum, 

þar á meðal upphæð gjaldsins og hvernig tekjurnar eru nýttar. 

Stefna þessara fyrirtækja virðist vera að versla við fyrirtæki í nærumhverfinu og það sem 

stendur í vegi fyrir því að það sé hægt að vera í meiri viðskiptum er í rauninni skortur á 

fjölbreyttari þjónustu. Einstaklingar gætu litið á það sem viðstkipatækifæri og komið af stað 

nýrri tegund af þjónustu, hvort sem að það eru náttúruböð, afþreying eða veitingaþjónusta. 

Aukin starfsemi ýtir undir uppbyggingu samfélagsins.  

Í samstarfi við sveitarfélagið og skógræktarfélagið væri hægt að skoða það að efla og rækta 

skóga í sveitarfélaginu. Þannig sést ávinningurinn beint fyrir framan þá sem að kaupa 

kolefnisbindinguna og samfara því verða til fleiri störf í sveitarfélaginu yfir sumarið.  

Björgunarsveitir bjóða einnig upp á gróðursetningu trjáa. Um áramótin er hægt að kaupa svo 

kölluð rótarskot en andvirði þeirra er varið til kaupa og gróðursetningu trjáa, sem gróðursett eru 

af sjálfboðaliðum björgunarsveitanna sumarið eftir. Það gæti verið annar valmöguleiki fyrir 

þyrluskíðafyrirtækin við að kolefnisbinda sig og mundi sá ávinningur skila sér inn til 

uppbyggingar björgunarsveitanna. Hvort sem að það er reynt að koma á samstarfi við 

sveitarfélagið eða björgunarsveitina skilar það sér líka í jákvæðum umhverfis-, samfélags- og 

efnahagslegum áhrifum.  

5.3. Samfélagslega áhrif 
Nálgun fyrirtækjanna til samfélagsins hefur hingað til verið góð og vilja þau sveitarfélaginu 

vel. Þau lýsa því með því að styrkja þá sem leita til þeirra. Þau bjóða heimamönnum upp á 

vinnu, svo lengi sem að viðeigandi starf fyrir viðkomandi er í boði. Talsmenn fyrirtækjanna 

gera sér grein fyrir því að þau eru að nýta landgæði í sveitarfélaginu og það skiptir þau miklu 

máli að það sé gert í sátt við nágranna. Þess vegna reyna fyrirtækin að hafa upp á landeigendum 

og fá leyfi til að fara um land þeirra.  

Viðmælandi frá Sóta Travel fannst samfélagið taka vel á móti sér. Starfsmenn fyrirtækisins hafa  

líka tekið þátt í uppbyggingu samfélagsins og líta þannig á að hagsmunir þeirra liggja í því að 

fólk vilji koma í Fjallabyggð. 

Forsvarsmenn Viking eru tilbúnir til þess að vera til staðar fyrir björgunarsveitir á svæðinu ef 

að þeim vantar aðstoð. Einnig eru samskipti stjórnenda Viking við björgunarsveitir afar góð og 

ýttu þeir m.a. eftir því að fá VHF endurvarpa til þess að bæta fjarskiptin í Héðinsfirði (Magnús 

Magnússon, munnleg heimild 31. Mars 2023). 

Árið 2022 talaði umsjónarmaður skíðasvæðisins við stjórnendur Viking Heliskiing um að 

vinsamlegast ekki lenda þyrlunum þeirra fyrir ofan skíðasvæðið þar sem það hafði truflandi 

áhrif á upplifun gesta á skíðasvæðinu. Var strax farið eftir þeirri beiðni, en hins vegar við upphaf 

2023 þyrluskíðunartímabils gleymdust þessu nýju viðmið og þyrlurnar voru farnar að lenda 

með ferðamenn sína fyrir ofan skíðasvæðið. Umsjónarmaður átti eftir að ræða aftur við 

stjórnendur Viking til þess að minna á þessi viðmið.  

Sumir reiðmenn á Siglufirði hafa upplifað það að missa stjórn á hrossum sínum í reiðtúrum en 

reiðleiðin liggur fram hjá þyrlu lendingarstað Viking og inn í Hólsdal. Þegar þyrlur koma inn í 

aðflugi að lendingarstað fljúga þær yfir Hólsdalinn og er það þá sem að reiðmenn hafa ýmist 

þurft að kasta sér af baki eða verið hent af baki. 

Fjallabyggð gæti tekið Bresku-Kólumbíu til fyrirmyndar og gert nánari athugun á þeim rekstri 

sem nýtir sér náttúruauðlindir sveitarfélagsins. Við formlega athugun á rekstrinum er 

viðskiptaáætlun könnuð ásamt umhverfis- og öryggisstefnu. Með því er hægt að stýra umferð 

og takmarka t.d. fjölda þyrlna á flugi innan lofthelgi Fjallabyggðar hverju sinni. Með ákveðnum 

gæðastaðli er hægt að stuðla að ábyrgri ferðaþjónustu og leggja mat á áhrif 

ævintýraferðamennskunnar en það er mikilvægt að fylgjast með áhrifum hennar á byggðarlög 

og umhverfi. Með samningum við sveitarfélagið er einnig hægt að setja kröfu um að rekstur 

fari fram á sjálfbæran hátt. 

Fjallabyggð gæti aukið þátttöku samfélagsins þegar það kemur að því að veita fyrirtækjum 

aðgang að náttúruauðlindum sveitarfélagsins. Með því að leyfa fólki í samfélaginu að taka þátt 

í skipulags- og ákvarðanatöku er hægt að stuðla frekar að því að ávinningur ferðaþjónustunnar 

sé dreifð á réttlátan hátt og að viðhorf heimamanna sé virt.  

Þyrluskíðafyrirtækin gætu bætt jákvæðu samfélagslegu áhrifin sín með því að styðja við bakið 

á ungliðastarfi í Fjallabyggð en einnig reynt að dreifa efnahagslegum ávinningi. 

Bæta mætti samskipti í allar áttir. Þyrluskíðafyrirtækin þurfa að sætta sig við að sumt þarf að 

ræða árlega, eins og t.d. að ekki megi lenda með fólk fyrir ofan skíðasvæðið og að taka tillit til 

hestamanna. 

Hávaðinn frá þyrlunum getur valdið óánægju fólks, bæði innan þéttbýlis og utan þess. Sumir 

vilja meina það að þessi starfsemi eigi ekki heima í og við byggð á meðan að aðrir vilja frekar 

hafa þetta öfugt og fá frekar frið úti í náttúrunni. Það getur verið erfitt að reyna þóknast öllum 

en fyrsta skrefið getur verið að hlusta á alla þá sem vilja láta í sér heyra.  

Spurningakönnunin sýndi að fólk gat verið óánægt með þyrluskíðagreinina innan Fjallabyggðar 

en talið hana samt hafa jákvæð áhrif á samfélagið. Gera mætti frekari rannsókn á þessu efni, til 

að fá fyllri upplýsingar um skoðanir fólks en einnig fá upplýsingar um hvað fólk er óánægt með 

og hvort hægt sé að leysa úr þeirri óánægju. 

6. Ályktanir / lokaorð 
Markmið þessarar rannsóknar var að fá betri yfirsýn yfir hvaða áhrif þyrluskíðun hefur á 

Fjallabyggð. Vissulega hefur þessari spurningu verið svarað að einhverju leyti en þar sem 

rannsóknin er að lang mestu byggð á eigindlegum aðferðum þá takmarkast hún af því. 

Viðhorfum fólks í Fjallabyggð ásamt fyrirtækjum sem bjóða upp á þyrluskíðun hefur verið 

safnað saman í þeim tilgangi að svara rannsóknarspurningunni. Rannsóknin sýnir að viðhorf 

fyrirtækjanna eru svipuð en svo sum þeirra eru komin lengra í átt að sjálfbærni en önnur. 

Möguleiki er á að fyrirtækin komast fyrr að þeim markmiðum með þrýsting frá ríkisstjórn, 

sveitarfélögum og samfélagi.    

Þegar að kemur að umhverfislegu áhrifunum eru það útblásturinn frá þyrlunum sem stendur 

mest upp úr og eru aðgerðum sumra fyrirtækjanna ábótavant. Það er ekki nóg að það sé verið 

að kolefnisbinda heldur þarf að skoða það í samanburði við þá losun sem að fylgir rekstrinum. 

Fyrirtækin gætu líka haft frumkvæði að því að búa til nýjar aðferðir sem hagnast fólkinu í 

samfélaginu eins og með því að kolefnisjafna sig með því að gróðursetja tré í gegnum 

björgunarsveitirnar í sveitarfélaginu. Það skilar sér í áþreifanlegum ávinningi til bæði 

fyrirtækjanna og samfélagsins í gegnum björgunarsveitir.  

Þyrluskíðamennska hefur haft jákvæð efnahagsleg áhrif á Fjallabyggð, hún styður við rekstur 

innan sveitarfélagsins, eykur við starfsframboð og hefur einnig hjálpað við að setja 

Tröllaskagann á alheimskort fjallaskíðamennskunar. En efnahagslegur hagnaður af völdum 

þyrluskíðagreinarinnar er takmarkaður við ákveðnar þjónustur í Fjallabyggð og getur 

ávinningur af henni verið tímabundinn og ósjálfbær. 

Fjallabyggð gæti aukið þátttöku samfélagsins þegar það kemur að því að veita fyrirtækjum 

aðgang að náttúruauðlindum sveitarfélagsins. Með því að leyfa fólki í samfélaginu að taka þátt 

í skipulagi og ákvarðanatöku er hægt að stuðla frekar að því að ávinningi ferðaþjónustunnar sé 

dreift á réttlátan hátt og að viðhorf heimamanna sé virt. Sveitarfélagið gæti einnig gert formlega 

athugun á rekstri sem nýtir sér stóran hluta af náttúruauðlindum sveitarfélagsins þar sem 

viðskiptaáætlun fyrirtækjanna væri könnuð ásamt umhverfis- og öryggisstefnu. 

Umhverfisstefnur fyrirtækja geta verið mikilvægar vegna þess að þær veita ramma til að takast 

á við umhverfismál og áskoranir 

Niðurstöður þessarar rannsóknar væri hægt að nota við samanburð á öðrum rannsóknum innan 

svipaðs sviðs, t.d. varðandi vélsleða eða ferðaþjónustu á jeppum. Væri einnig hægt að leggja 

áherslu á einn af áhrifaþáttunum og kafa dýpra t.d. í samfélagslega þáttinn með það markmið 



40 
 

að komast að því hvað er hægt að gera betur. En samkvæmt niðurstöðum úr spurningakönnun 

töldu 15% að þyrluskíðamennska hafði ekki jákvæð áhrif á Fjallabyggð og 18,4% fólks voru 

annaðhvort óánægð eða mjög óánægð með atvinnugreinina.  

Með því að skoða áhrif þyrluskíðunar á umhverfi, efnahag og samfélag hefur verið lögð áhersla 

á mikilvægi þess að fyrirtæki tileinki sér sjálfbærar aðferðir í sínum rekstri. Einnig stuðlar það 

að langtímavelferð samfélagsins ef samvinna er á milli sveitarfélagsins og annarra 

hagsmunaaðila. Með sjálfbærum aðferðum getur þyrluskíðagreinin haldið áfram að dafna með 

því að lágmarka áhrif hennar á umhverfið og hámarka framlag sitt til staðbundinna hagkerfa og 

samfélaga.  

 

 

  



41 
 

7. Heimildaskrá 

Airbus. (e.d.). H125 technical information. https://www.airbus.com/en/products-
services/helicopters/civil-helicopters/h125/h125-technical-information 

Björne, S. (2022, June 20). Flygförbud på grund av problem med heliskiing. SVT Nyheter. 
https://www.svt.se/nyheter/sapmi/flygforbud-pa-grund-av-problem-med-heliskiing 

Brambilla, A., & Brivio, F. (2018). Assessing the effects of helicopter disturbance in a mountain 
ungulate on different time scales. Mammalian Biology, 90, 30–37. 
https://doi.org/10.1016/j.mambio.2018.02.001 

Buckley, R. (2006). Adventure Tourism. CABI. 

Buckley, R. (2011). Adventure Tourism Management. Routledge. 
Bütler, M. (2018). Glaciers − Objects of Law and International Treaties. bergrecht.ch. 

http://www.bergrecht.ch/Eigene%20Publikationen/Glaciers%20Objects%20of%20La
w%20and%20International%20Treaties.pdf 

California Air Resources board (e.d.) What is lead? https://ww2.arb.ca.gov/resources/lead-and-
health#:~:text=Ecosystems%20near%20point%20sources%20of,and%20neurological
%20effects%20in%20vertebrates. 

Crupi, A. P., Gregovich, D. P., & White, K. P. (2020). Steep and deep: Terrain and climate 
factors explain brown bear (Ursus arctos) alpine den site selection to guide heli-skiing 
management. PLOS ONE, 15(9), e0238711. 
https://doi.org/10.1371/journal.pone.0238711 

Dalvíkurbyggð. (2012). Samningur um afnotarétt af landi Dalvíkurbyggðar til þyrluskíðaferða 
Reglur um umgengni og umferðarrétt almennings sbr. 6. grein. 
https://www.dalvikurbyggd.is/static/files/Adalvefur/Reglugerdir/120712.bergmenn-
reglur-um-umgengni-og-umferdarrett-almennings-skv.-6.-gr.-samnings-
dalvikurbyggd.pdf 

Environmental and Energy Study Institute. (2018). Fact sheet: The growth in greenhouse gas 
emissions from commercial aviation. Retrieved from 
https://www.eesi.org/papers/view/fact-sheet-the-growth-in-greenhouse-gas-emissions-
from-commercial-aviation#:~:text=Carbon%20Dioxide%20(CO2),-
CO2%20is%20the&text=The%20gas%20mixes%20in%20the,of%20the%20phase%2
0of%20flight. 

Ferðamálastofa. (2022). Fyrstu spár um meginstærðir feðraþjónustu. Spálíkan um 
ferðaþjónustu. 
https://www.ferdamalastofa.is/static/files/ferdamalastofa/tolur_utgafur/Skyrslur/2022/f
yrstu-spar-okt-2022-vef.pdf 

Fjallabyggð. (2023). Samningur milli Fjallabyggðar og Síldarminjasafns Íslands vegna 
móttöku skemmtiferðaskipa undirritaður. 
https://www.fjallabyggd.is/is/stjornsysla/fjallabyggd/frettir-og-
tilkynningar/samningur-milli-fjallabyggdar-og-sildarminjasafns-islands-vegna-
mottoku-skemmtiferdaskipa-undirritadur 



42 
 

Flynn, R. (2020, October 21). Origins: Heli-Skiing. SnowBrains. 
https://snowbrains.com/origins-heli-skiing/ 

Forch. (2022). Safety data sheet according to Regulation (EC) No 1907/2006, Annex II. 
https://en.foerch.com/public/DownloadSafetyDocument.ashx?record=8e77a56e-0bd7-
43b2-8672-1964611c9db0&type=72638389-1680-4ba2-96fc-
7efdfb9f14d2&t=20220805000000  

Grubb, T. G., Delaney, D. K., Bowerman, W. W., & Wierda, M. R. (2010). Golden Eagle 
Indifference to Heli-Skiing and Military Helicopters in Northern Utah. Journal of 
Wildlife Management, 74(6), 1275–1285. https://doi.org/10.2193/2009-337 

Gylfi Kristjánsson. (2022). Sjálfbærnistefna íslenskra ferðaþjónustu: Hvernig sýna íslensk 
ferðaþjónustufyrirtæki þá stefnu í verki gagnvart ferðamönnu. 
http://hdl.handle.net/1946/42721  

Gössling, S., Balas, M., Mayer, M., & Sun, Y. (2023). A review of tourism and climate change 
mitigation: The scales, scopes, stakeholders and strategies of carbon management. 
Tourism Management, 95, 104681. https://doi.org/10.1016/j.tourman.2022.104681 

Hacksaw (e.d.) Welcome to Heliskihistory.com. https://www.heliskihistory.com/  
Handwerk, B. (2021, January 22). How to learn heli-skiing. National Geographic Adventure. 

https://www.nationalgeographic.com/adventure/article/learn-heli-ski-helicopter-
mountains 

Hendrikx, J., Johnson, J., & Shelly, C. (2016). Using GPS tracking to explore terrain 
preferences of heli-ski guides. Journal of Outdoor Recreation and Tourism, 13, 34–43. 
https://doi.org/10.1016/j.jort.2015.11.004 

Heuck, J. (2010). The Use of Helicopters for Leisure Purposes in the Alps. Journal for 
European Environmental & Planning Law. https://doi.org/10.1163/161372710x543262 

Huddart, D., & Stott, T. (2019). Adventure Tourism: Environmental Impacts and Management. 
Springer Nature. 

Hudson, S., & Hudson, L. (2015). Winter Sports Tourism: Working in Winter Wonderlands. 
Irwin. (2016). Irwin Chalk – Blue. Irwin Trade Strong. https://www.airbus.com/en/products-

services/helicopters/civil-helicopters/h125/h125-technical-information 

Kolefnisreiknir. (e.d.). https://www.kolefnisreiknir.is/ 
Kolviður. (e.d.). https://kolvidur.is/ 
Last Frontier (2022a, January 7). Heli skiing Philosophy - Last Frontier Heliskiing. Last 

Frontier Heliskiing. https://www.lastfrontierheli.com/heliski-resource-guide/heli-
skiing-philosophy/ 

Lög um tekjustofna sveitarfélaga. 1994 nr. 4, 30. janúar. Úr lagasafni af vefsíðu Alþingins. 
https://www.althingi.is/lagas/nuna/1995004.html 

Magnús Rúnar Magnússon. (2017). Fjallabyggð gerir ekki samning um einkaafnot af fjalllendi. 
Héðinsfjörður – Fréttavefur í Fjallabyggð. https://hedinsfjordur.is/fjallabyggd-gerir-
ekki-samning-um-einkaafnot-af-fjalllendi/ 

Magnús Rúnar Magnússon. (2018). Fá að lenda þyrlu við Golfskálann á Siglufirði. 
Héðinsfjörður – Fréttavefur í Fjallabyggð. https://hedinsfjordur.is/fa-ad-lenda-thyrlu-
vid-golfskalann-a-siglufirdi/  



43 
 

Mariani, G. M., & Scalise, D. (2022). Climate change and winter tourism: evidence from Italy. 
Questioni Di Economia E Finanza, 743. https://doi.org/10.32057/0.QEF.2022.0743 

Norðanátt. (e.d.). https://www.nordanatt.is/  
Overton, J. (2019). The Growth in Greenhouse Gas Emissions from Commercial Aviation. 

Environmental and Energy Study Institute. https://www.eesi.org/papers/view/fact-
sheet-the-growth-in-greenhouse-gas-emissions-from-commercial-
aviation#:~:text=Carbon%20Dioxide%20(CO2),-
CO2%20is%20the&text=The%20gas%20mixes%20in%20the,of%20the%20phase%2
0of%20flight 

Ragnheiður Theodóra Guðmundsdóttir og Sigrún Þóra Magnúsdóttir. (2022). Öryggi 
ferðamanna á Íslandi og álag á björgunarsveitarfólk. „Æ, Björgunarsveitin Sækir Mig 
Hvort Eð Er“. Háskóli Íslands, Reykjavík. http://hdl.handle.net/1946/41368 

Rannveig Guðmundsdóttir og Andri Valur Ívarsson. (2008). Efnahagsleg áhrif ferðaþjónustu á 
Húsavík -Tilkoma hvalaskoðunar-. Þekkingasetur Þingeyinga. 
https://www.ferdamalastofa.is/static/files/upload/files/2009212135536efnahagsleg_ahr
if_hvalask_husavikpdf.pdf 

Roberts, J. (2003). Environmental Policy. Routledge. 

Rúv. (2013). Ráðuneytið skoðar þyrluskíðamennsku https://www.ruv.is/frettir/innlent/ 
raduneytid-skodar-thyrluskidamennsku 

Rögnvaldur Guðmundsson. (2019). Ferðamenn í Fjallabyggð 204-2018. Rannsóknir og ráðgjöf 
ferðaþjónustunnar ehf. https://www.fjallabyggd.is/static/research/files/rannsoknir-og-
radgjof-2019pdf  

Sauer, I. (2020). Heliskiing in Austria: Only possible at Ski Arlberg. Snow-Online. 
https://www.snow-online.com/skimag/heliskiing-in-austria-only-possible-at-ski-
arlberg.htm 

Schrot, O. G., Christensen, J. H., & Formayer, H. (2019). Greenland winter tourism in a 
changing climate. Journal of Outdoor Recreation and Tourism. 
https://doi.org/10.1016/j.jort.2019.100224 

Sharipovna, S. N., & Ravshan Qizi, M. N. (2023). THE ROLE OF TOURISM IN THE 
ECONOMY OF THE COUNTRY. Scientific Research Journal, 4(2), ISSN: 2776-0979. 
https://doi.org/10.17605/OSF.IO/AU3GD 

SKYbrary Aviation | Safety Bird Behaviour. (n.d.). https://www.skybrary.aero/articles/bird-
behaviour 

Uher-Koch, H. R. (2020). Breeding Ecology and Behavioral Responses of Loons to Oilfield 
Development Activities In The Fish Creek Watershed, National Petroleum Reserve in 
Alaska.https://www.proquest.com/openview/55c18f9792667a08a3afdee46f47aae9/1?p
q-origsite=gscholar&cbl=18750&diss=y 

Viking Heliskiing. (e.d.). https://vikingheliskiing.com/  

Williams, P., & Hunter, G. (2002). Assessing Stakeholder Perspectives On Heli-Skiing’s Socio-
economic Impacts In British Columbia’s Rocky Mountains: Applying A Tourism 
Impact Scale. Tourism Recreation Research, 27(3), 67–82. 
https://doi.org/10.1080/02508281.2002.11081375 



44 
 

Wright, M. L. J., Goodman, P. S., & Cameron, T. C. (2013). Exploring behavioural responses 
of shorebirds to impulsive noise. Wildfowl, 60(60), 150–167. 
http://repository.essex.ac.uk/10293/  

 

7.1 Munnlegar heimildir 
 

Aníta Elefsen, safnstjóri Síldarminjasafnsins. 

Arnar Þór Árnason, eigandi og stofnandi Sóti Travel ehf./Sóti Summits. 

Áslaug Inga Barðadóttir, hótelstjóri hjá Deplum – Eleven Experience. 

Daníel Pétur Baldursson, eigandi Torgið veitingahús. 

Egill Rögnvaldsson, rekur skíðasvæðið í Skarðsdal. 

Halldór Björnsson, bóndi á Siglufirði. 

Jóhann H. Hagstein, eigandi og stofnandi Viking Heliskiing. 

Jökull Bergmann, stofnandi Bergmenn ehf eða Arctic Heliskiing. 

Kristján R. Ásgeirsson, framkvæmdastjóri Brimnes Hótel ehf.  

Kristrún Halldórsdóttir, formaður Skógræktarfélags Siglufjarðar. 

Linda Lea Bogadóttir, markaðs- og menningarfulltrúi Fjallabyggðar.  

Magnús Magnússon, formaður björgunarsveitarinnar Strákar á Siglufirði. 

María Elín Sigurbjörnsdóttir, aðstoðar hótelstjór Sigló Hótel. 

Marteinn Brynjólfur Haraldsson, eigandi Segull 67 bjórverksmiðju. 

Örlygur Kristfinnsson, höfundur og listamaður. 
  



45 
 

8. Viðaukar 
Viðtalsspurningar fyrir þyrluskíðafyrirtæki 
Almennt: 

1. Við hvern er viðtalið tekið? Staða innan fyrirtækisins? 
2. Hvar er þyrlupallurinn? 
3. Hvaðan koma þyrlurnar?  

a. Leigðar?  
4. Hvað er eytt miklu eldsneyti yfir þyrluskíðatímabilið? 
 

Umhverfis þátturinn: 

1. Hvaða tegundir af þyrlum notið þið í þyrluskíðun?  
2. Hvað komast margir fyrir í þyrlunni: flugmaður, leiðsögumaður, farþegar? 
3. Hverjir eru flugtímarnir fyrir þyrluskíðunnar tímabilið? 
4. Veistu hversu miklu eldsneyti ein þyrla brennur á klukkutíma? 
5. Fyrir utan loftmengun telur þú það vera einhver önnur umhverfisáhrif frá þyrlunum? 

a. Hvað er notað til þess að merkja þyrlu lendingarstaði (fánar, sprey)? 
b. Er skilið eftir rusl? 
c. Hljóð-, loft- og sjónmengun. 

6. Heldurðu þú að það sé einhver önnur neikvæð áhrif á náttúruna út frá þyrlunum?  
a. Hverjar þá? (Hljóð sem fælir í burtu fugla, eitthvað annað rask? 

7. Er fyrirtækið með umhverfisstefnu? 
8. Er tekið einhverja afstöðu til loftslagsbreytinga(stance within climate change)? 
9. Eru einhverjar aðgerðir til þess að jafna út kolefnisspor(actions in reducing emissions)? 
 

Efnahagslegi þáttúrinn: 

1. Er fyrirtækið að skila inn fjárhag(finance) til Fjallabyggðar? 
a. Hvernig þá? 
b. Er einhver greiðsla til Fjallabyggðar? 

2. Starfsmenn fyrirtækisins (á launaskrá)(ca hlutfall):  
Starfsmenn eru allir þeir sem koma að þyrluskíðuninni, leiðsögumenn, bílstjórar og flugmenn 

a. Eru Fjallbyggðingar:  
b. Búa annarsstaðar á íslandi:  
c. Innflutt:  

3. Eru starfsmenn búsettir í Fjallabyggð yfir þyrluskíðunnar tímabilið(hversustórt hlutfall)?  
4. Versla starfsmenn þjónustur frá Fjallabyggð? 

a. Afþreying: 
b. Verslun(sjoppa eða kjörbúðin): 
c. Gisting: 
d. Einhver önnur efnahagsleg áhrif starfsmanna sem þér finnst vert að taka fram: 

5. Er fyrirtækið í reglulegu/óreglulegu samstarfi við önnur fyrirtæki innan Fjallabyggðar: 
a. Hverskona, gisting, veitingar, afþreying:  

6. Eru einhver efnahagsleg áhrif frá viðskiptavinum ykkar til Fjallabyggðar?  
a. Versla þeir þjónustu frá einhverjum aðilum í Fjallabyggð? 

i. Afþreying (yoga, sund) 
ii. Verslun 

iii. Gisting 
7. Hversu mikið getur þú áætlað að verður eftir í samfélaginu? 

Samfélagslegi þátturinn 

1. Reynið þið að vera partur af samfélaginu á einhvern hátt?  
a. Þá hvernig?  

2. Finnst ykkur þið bera einhverja ábyrgð til samfélagsins. 
a. T.d. Ráða inn heimamenn, styrkja rekstur annarra aðila. 
b. Hvað er gert til þess að sýna þessu samfélagslegu ábyrgð? 

3. Er einhver stefna innan fyrirtækisins sem ýtir undir frekari samfélagslegri ábyrgð?  
a. þar sem þið reynið frekar að ráða inn heimamenn frekar en annarsstaðar að? 

4. Reynið þið að gera samfélagið sterkara? 
a. Er bara verið að nýta auðlindirnar eða er verið að gefa á móti? Jafnvægi. 

Hvað gerið þið til þess að fá samfélagið í lið með ykkur?  
5. Er hvatning frá fyrirtækjum til starfsfólks að taka þátt í samfélaginu?  
6. Er hvatning frá fyrirtækjum til viðskiptavina að taka þátt í samfélaginu?  
7. Kemur upp ágreiningur milli fyrirtækisins við aðra rekstrarðaila innan Fjallbyggðar? 

a. Er eitthvað gert til þess að leysa úr þeim vandamálum og draga úr óánægju?  
8. Finnst ykkur eins og þið gætuð gert betur þegar það kemur að samfélagslegri ábyrgð til 

Fjallabyggðar?  

 

 

 

 

 

 

 

 

 

 

 

 

 

 

 


